
ПРЕДГОВОР

Друштво за русински језик, књижевност и културу (основано 1970. 
године у Новом Саду) издаје свој гласник од 1975. године. Гласник је до 1987. 
године носио назив Творчосц (= Стваралаштво), a од 1988. године излази 
као Studia Ruthenica. Објављено је 13 бројева часописа Творчосц и 19 Studia 
Ruthenica (укупно 32 гласника). Од трећег броја Studia Ruthenica излази као 
зборник радова. 

У деветнаестом броју зборника Studia Ruthenica (тридесет другом броју 
гласника) објављује се дипломски рад Наташе Фа Холошњај „Коларски занат 
(терминологија)“, који је 1994. године, као апсолвент Катедре за русински језик 
и књижевност, одбранила на Одсеку за русинистику Филозофског факултета 
Униветзитета у Новом Саду пред Комисијом у саставу: др Јулијан Рамач, др 
Гордана Вуковић и мр Михајло Фејса. 

Потребно је напоменути да је од оснивања Катедре за русински језик 
и књижевност Филозофског факултета у Новом Саду 1981. године (oд 2006. 
године Одсек за русинистику), односно од одбране првих дипломских радова 
1986. године, до 2009. године на Одсеку дипломирало преко 30 студената. 
Њихови дипломски радови из области русинске књижевности, граматике, 
лексикологије и фолклористике су корисна литература за русинске студенте 
и ученике, за предаваче русинског језика и књижевности, као и за све наше 
културне посленике. Због тога Друштво за русински језик, књижевност и 
културу, у сарадњи са Одсеком за русинистику, објављује поменуте радове у 
свом зборнику радова Studia Ruthenica.

До сада је у Studia Ruthеnici објављен 31 дипломски рад и то: у Studia 
Ruthenici бр. 5 (1996-1997) дипломски рад Данијеле Кољесар (1), у Studia 
Ruthenici бр. 6 (1998) дипломски радови: Марије Даниш, Весне Тиста, Марије 
Дротаров, Ирине Баљинт, Олене Папуга, Ксеније Дудаш, Блаженке Хома, 
Љупке Варга, Марије Хорњак-Кухар, Јасмине Прегун и Снежане Шанта (11), у 



Studia Ruthenici бр. 9 (2004) Марије Хома, Љупке Чапко, Павла Малацка, Тање 
Харди, Соње Ђурко и Каролине Џуџар (6), у Studia Ruthenici бр. 11 (2006) Златке 
Хљебашко и Јасмине Арва (2), у Studia Rutheniсi бр. 12 (2007) дипломски радови 
Габријеле Худак, Славка Винаја, Јасмине Тимко, Наташе Шајтош и Татјане 
Бођанец (5), у Studia Rutheniсi бр. 13 (2008) дипломски радови Зденка Лазора, 
Александра Мудрог, Татјане Јаким и Аните Говља (4) и у Studia Rutheniсi бр. 14 
(2009) два рада и то Oље Хархаjи и Maрине Кухар, уз напомену да је дипломски 
рад мр Владимира Гарјанског објављен у часопису Шветлосц НИУ Руске слово 
(1994). 

Поред тога, Друштво је у оквиру своје издавачке делатности основало и 
посебну едицију под називом Катедра, у којој је дипломски рад Олене Папуга 
„Русинска кућа“ објављен као посебна књига у два издања и то: прво издање на 
русинском и хрватском језику (Ријека, 2009) и на русинском и српском језику 
(Нови Сад, 2012). У оквиру поменуте едиције (3) је 2014. године објављен и 
мастер рад мср. Сенке Бенчик „Хунгаризми у русинском језику“, а пре тога је 
исти рад штампан у Studia Rutheniсi 17 (2012). У Studia Rutheniсi 18 (2013) је 
објављен мастер рад мср. Андрее Међеши под називом „Германизми у русинском 
језику”.

Уредништво



УВОДНЕ СЛОВО

Дружтво за руски язик, литературу и културу (основане 1970. року у 
Новим Садзе) видава свой глашнїк од 1975. року. Глашнїк по 1987. рок мал 
назву Творчосц, a од 1988. року виходзи як Studia Ruthenica. Обявени 13 числа 
Творчосци и 19 Studia Ruthenica (вєдно 32 глашнїки). Од трецого числа Studia 
Ruthenica виходзи як зборнїк роботох. 

У дзеветнастим чишлє зборнїку Studia Ruthenica (трицец другим 
глашнїку) обявена дипломска робота Наташи Фа Холошняй „Колєсарске 
ремесло (терминолоґия)“, хтору 1994. року, як абсолвентка Катедри за руски 
язик и литературу, одбранєла на Одсеку за русинистику Филозофского факултету 
Универзитета у Новим Садзе пред Комисию у составе: др Юлиян Рамач, др 
Ґордана Вукович и мр Михайло Фейса. 

Треба надпомнуц же од снованя Катедри за руски язик и литературу 
Филозофского факултету у Новим Садзе, 1981. року (oд 2006. року Одсек за 
русинистику), односно од одбрани перших дипломских роботох 1986. року по 
2009. рок, на Одсеку дипломовали вецей як 30 студенти. Їх дипломски роботи з 
обласци рускей литератури, ґраматики, лексиколоґиї и фолклористики хасновита 
литература за руских студентох и школярох, за преподавачох руского язика и 
литератури, як и за шицких наших културних роботнїкох. Прето Дружтво за 
руски язик, литературу и културу, у сотруднїцтве з Одсеком за русинистику, 
обявює спомнути роботи у своїм зборнїку роботох Studia Ruthenica.      

По тераз у Studia Ruthеnici обявена 31 дипломска робота и то: у Studia 
Ruthenici ч. 5 (1996-1997) дипломска робота Даниєли Колєсар (1), у Studia 
Ruthenici ч. 6 (1998) дипломски роботи: Мариї Даниш, Весни Тиста, Мариї 
Дротаров, Ирини Балїнт, Олени Папуґа, Ксениї Дудаш, Блаженки Хома, Люпки 
Варґа, Мариї Горняк-Кухар, Ясмини Преґун и Снежани Шанта (11), у Studia 
Ruthenici ч. 9 (2004) Мариї Хома, Люпки Чапко, Павла Малацка, Танї Гарди, Сонї 



Дюрко и Каролини Джуджар (6), у Studia Ruthenici ч. 11 (2006) Златки Хлєбашко 
и Ясмини Арва (2), у Studia Rutheniсi ч. 12 (2007) дипломски роботи Ґабриєли 
Гудак, Славка Виная, Ясмини Тимко, Наташи Шайтош и Татяни Бодянєц (5), 
у Studia Rutheniсi ч. 13 (2008) дипломски роботи Зденка Лазора, Александра 
Мудрого, Татяни Яким и Анити Ґовля (4) и у Studia Rutheniсi ч. 14 (2009) два 
роботи и то Oлї Гаргаї и Maрини Кухар, з надпомнуцом же дипломска робота мр 
Владимира Ґарянского обявена у часопису Шветлосц НИУ Руске слово (1994). 

Окрем того, Дружтво у рамикох своєй видавательней дїялносци основало 
и окремну едицию под назву Катедра, у хторей дипломска робота Олени 
Папуґа „Руске обисце“ обявена як окремна кнїжка у двох виданьох и то: перше 
виданє на руским и горватским язику (Риєка, 2009) и на руским и сербским 
язику (Нови Сад, 2012). У рамикох спомнутей едициї (3) обявена 2014. року 
и мастер робота мср. Сенки Бенчик „Гунґаризми у руским язику“, а пред тим 
иста робота друкована у Studia Rutheniсi 17 (2012). У Studia Rutheniсi 18 (2013) 
обявена мастер робота мср. Андреи Медєши под назву „Ґерманизми у руским 
язику”.

Редакция



PREFACE

The Society of the Ruthenian Language, Literature and Culture (founded in 
1970 in Novi Sad) has published its herald since 1975. The herald’s title was Tvorčosc 
(Творчосц = Creative Work) till 1987 and since 1988 it has been published under 
the name of Studia Ruthenica. 13 issues of the Tvorčosc and 19 issues of the Studia 
Ruthenica have been published (total 32 issues of the herald). The Studia Ruthenica 
has been published as collection of works since its third issue.

In the nineteenth issue of the collection Studia Ruthenica (thirty second issue 
of the herald) Nataša Fa Hološnjaj`s diploma work „Wagonmaker craft (terminology)“ 
has been published, which was defended by her in 1994, when she was a graduate of 
the Department of the Ruthenian Language and Literature at the Faculty of Philosophy 
of the Novi Sad University, before the examining panel composed of PhD. Julijan 
Ramač, PhD. Gordana Vuković and MA Mihajlo Fejsa.

It should be noted that since the establishment of the Department of the 
Ruthenian Language and Literature at the Faculty of Philosophy in Novi Sad in 1981 
(since 2006 the Department of Ruthenian Studies), that is since the defense of the fi rst 
diploma works in 1986, until 2009, over 30 students graduated at the Department. 
Their diploma works in the fi eld of Ruthenian literature, grammar, lexicology and 
folklore are useful reading for Ruthenian students and pupils, for teachers of the 
Ruthenian language and literature, as well as for all our cultural workers. Because of 
that the Society of the Ruthenian Language, Literature and Culture, in cooperation 
with the Department of Ruthenian Studies, publishes the mentioned works in its 
collection of works the Studia Ruthenica.

So far, 31 diploma works have been published in the Studia Ruthеnica and 
these are: in Studia Ruthеnica no. 5 (1996-1997) diploma work defended by Danijela 
Koljesar (1), in the Studia Ruthеnica no. 6 (1998) diploma works defended by Marija 
Daniš, Vesna Tista, Marija Drotarov, Irina Baljint, Olena Papuga, Ksenija Dudaš, 



Blaženka Homa, Ljupka Varga, Marija Hornjak-Kuhar, Jasmina Pregun and Snežana 
Šanta (11), in Studia Ruthеnica no. 9 (2004) diploma works defended by Marija Homa, 
Ljupka Čapko, Pavle Malacko, Tanja Hardi, Sonja Đurko and Karolina Džudžar (6), 
in Studia Ruthеnica no. 11 (2006) diploma works defended by Zlatka Hljebaško and 
Jasmina Arva (2) in Studia Ruthеnica no. 12 (2007) diploma works defended by 
Gabrijela Hudak, Slavko Vinaji, Jasmina Timko, Nataša Šajtoš and Tatjana Bođanec 
(5), in Studia Ruthеnica no. 13 (2008) diploma works defended by Zdenko Lazor, 
Aleksandar Mudri, Tatjana Jakim and Anita Govlja (4), and in Studia Ruthеnica no. 
14 (2009) two diploma works defended by Olja Harhaji and Marina Kuhar, noting 
that the diploma work defended by Vladimir Garjanski was published in the Švetlosc 
(Шветлосц = Light) by NPI Ruske slovo (1994). 

Apart from that, the Society, within its publishing activities, established a special 
edition called the Department, in which Olena Papuga`s diploma work „Ruthenian 
house“ was published as a book in two editions: the fi rst edition in the Ruthenian 
and Croatian languages (Zagreb, 2009 ) and in the Ruthenian and Serbian languages 
(Novi Sad, 2012). Within the aforementioned edition (3) master work „Hungarisms 
in the Ruthenian language“ by MA Senka Benčik was published in 2014, and before 
that the same work was published in Studia Ruthеnica no. 17 (2012). Master work 
„Germanisms in the Ruthenian language“ defended by MA Andrea Međeši was 
published in Studia Ruthеnica no. 18 (2013).

 Editorial Board

КОЛЄСАРСКЕ РЕМЕСЛО

Циль тей роботи бул позберац терминолоґию вязану за колєсарске 
ремесло. Нє було можлїве нє дотхнуц и тото цо нєпостредно вязане за 
колєсарство: виучованє ремесла, прикмети древа, його купованє и пририхтованє 
за дальши обробок, випатрунок колєсарского мигелю и друге.

Цо ше дотика ковацкого ремесла, його сом тиж мушела спомнуц, бо ковач 
закончовал вельку векшину колєсарских виробкох. Медзитим, нє упущовала 
сом ше до толкованя алату котри ковач хасновал и способу на котри вон кладол 
окови на древо, прето же сом тримала же то виходзи зоз рамикох тей роботи.

Детальне толкованє обробку древа дала сом лєм у часци у котрей толкуєм 
виробок колєса. Ту точно розтолковане яки алат за шором колєсар хасновал 
док нє справел колєсо. З оглядом же поступок роботи у тей финалней часци 
гладканя древа, кед ше вирабяю древени виробки, вше исти, думала сом же го 
нєт потреби вше ознова повторйовац.

Од колєсарских виробкох нєобробени остали кросна, вєдно зоз шицким 
орудийом за тканє котри колєсаре тиж так правели.

У тей роботи сом ше огранїчела на описованє лєм двох превозкох: 
роботного коча и санкох. Шицки други файти превозкох котри вирабял колєсар 
лєм сом начишлєла, або сом их поверхово потолковала. Основна причина тото 
же нашо колєсаре анї нє правели иншаки кочи окрем роботних. Вшелїяк же 
у наших валалох було парадни кочи, каруци и чейзи, алє их богати ґаздове 
куповали индзей.

У розгваркох зоз ремеселнїками обачела сом же нє кажди од нїх хасновал 
исти алат, же дзепоєдни продукти правени на рижни способи, и же дакеди за 
исти предмети хасновани розлични назви. Тоти розлики виражую ремеселнїки 
розличних ґенерацийох: младши майстрове нє хасновали даєдни старши алати, 
а з другого боку прилапени новши способи роботи. У тих случайох сом ше 
старала потолковац обидва способи роботи. Розличну терминолоґию и способ 
роботи мали и ремеселнїки з розличних валалох. Ту ше розлики обачую и у 
назвох, файтох древа зоз котрого ше правело одредзени виробки, способ 
виробку, цифро ванє, и друге. (Наприклад: дзепоєдни виробки цалком иншак 
випатрали у Керестуре яґод у Дюрдьове). У тим поглядзе ше ми нє удало 

вшадзи буц дошлїдна прето же чежко було од каждого колєсара обчековац же 
би ми поценко потолковал виробок каждого виробку. Шицки тоти розлики сом 
ше старала поровнац у таблїчкох у котрих приложена терминолоґия зоз трох 
валалох дзе жию Руснаци: Руски Керестур, Дюрдьов и Коцур. У самим тексту 
хасновани лєм тоти назви котри сом чула од информаторох у Керестуре. Же бим 
на даяки способ олєгчала роботу котра би мала шлїдзиц (анализа и поровнованє 
тей позбераней лексики), у таблїчкох приложена терминолоґия на мадярским и 
сербским язику.

Свидома сом же на велїх местох направени препущеня пре рижни 
почежкосци. Медзи иншим, то слабше паметанє старших информаторох, а 
младши вшелїяк анї нє знаю стари назви. Треба надпомнуц и тото же до роботи 
унєшена лєм тота терминолоґия котру хасную майстрове. Нє правела сом нїяке 
поровнованє зоз фахову терминолоґию, гоч єй за велї поняца єст.

У реализованю тей роботи барз ми помогли информаторе, та бим им на 
тим месце сцела подзековац на вельким сцерпеню и часу котри препровадзели 
зо мну док ми дакеди и вецей раз толковали способ вирабяня єдного виробку.

КОЛЄСАРЕ

Михал Надь
Народзел ше 1906. року у Руским Керестуре. Колєсарске ремесло виучел 

у Кули, у Шваба Полих Петра. 1922. року ше ошлєбодзел и пошол до фремту 
до Дюрдьова. Майсторски испит покладал у Кули, а потим отворел роботню у 
Керестуре.

Йовген Кевежди
Народзел ше 1908. року у Дюрдьове. Колєсарске ремесло учел дома, у 

свойого брата Янка Кевеждия. До фремту пошол 1925. року, а роботу глєдал 
длуго. Затримал ше у Вербаше. Майсторски испит покладал у Жаблю, а 
самостойну роботню отворел 1933. року у Дюрдьове.

Янко Малацко
Народзел ше 1914. року у Руским Керестуре. Колєсарске ремесло виучел 

дома, у оца, Михала Малацка. Майсторски испит покладал у Керестуре, а потим 
отворел и самостойну роботню.

Владимир Дорокази
Народзел ше 1930. року у Коцуре. Ремесло виучел у оца, а потим пошол 

до фремту до Кули два роки калфовац. Калфа бул у Шваба Полих Лайоша.

Владимир Колошняї
Народзел ше 1930. року у Руским Керестуре.

КОВАЧЕ

Мирон Надь
Народзел ше 1913. року у Руским Керестуре, дзе виучел и свойо ремесло.

Юлин Андич
Народзени є 1926. року у Коцуре. Ремесло учел у Вербаше и у Коцуре од 

майстра Руснака, Миколи Деметера. Кед положел майсторски испит у Коцуре 
отворел самостойну роботню, дзе и нєшка роби.

Яков Гарди
Народзени є 1930. року у Коцуре, а ковацке ремесло виучел у Дюрдьове, 

дзе познєйше и почал самостойно робиц.

Владимир Медєши
Народзени є 1940. року у Руским Керестуре, а вон ми як вельки прихильнїк 

коньох и старини вообще, дал обсяжне толкованє о файтох превозкох, їх 
випатрунку и хаснованю.

У ПИСАНЮ ТЕЙ РОБОТИ ХАСНОВАЛА СОМ ШЛЇДУЮЦУ ЛИТЕРАТУРУ:

1. Гордана Вуковић: „Војвођанска коларска терминологија“, Нови Сад, 1984.
2. Стари занати у Војводини, Нови Сад, 1992.
3. Пролеће на ченејским салашима, едиција „Пчеса“ Нови Сад, 1993.

О КОЛЄСАРСКИМ РЕМЕСЛУ

Свою назву колєсарске ремесло у нашим язику достало по єдним зоз 
найзначнєйших своїх продуктох – колєсу. То нє случайне, бо справиц древене 
колєсо зоз таким алатом з яким го стари колєсаре правели була права уметносц. 
Вельо роки єдному калфови требало научиц самостойно справиц колєсо, а 
доброму майстрови, кед барз пилновал, лєдво були цали два днї досц справиц 
єдно колєсо. Колєсаре правели дакеди древени кочи рижних димензийох и за 
рижни потреби. Були то: лєгки и чежки кочи, каруци, чейзи, санки и друге. 
Окрем превозкох, колєсаре правели древени плуги, ролї, дерлячи, брани, 
шеячки, древени фурики, кросна и друге, орудия за тканє, ролї и колєса на студнї. 
Дробнєйши колєсарски виробки були пориска: менши до шекерох, млаткох и 
векши до лопатох, мотикох, ашовох, видлох и друге. Правели ище и кошиска, 
древени грабелки за шено, граблї за жито, кочерги, лопати за хлєб, колчки 
за ламанє кукурици, а кед у валалє нє було тишлїра та робели и його роботи. 
Колєсарске ремесло єдно зоз найчежших медзи ремеслами котри обрабяли 
древо, а мож повесц же у свой час колєсарски виробки були найбаржей глєдани. 
На валалє ше шицка парастка робота без тих виробкох нє могла задумац. Роботни 
дзень у колєсара, окреме од яри до єшенї, вше починал вельо скорей як парастки. 
Колєсар Йовґен Кевежди зоз Дюрдьова памета же кед починали на яр роботи на 
польох, вон мигель додня отверал, бо кед людзе ишли на польо, заходзели купиц 
нови пориска, кошиска, колєса и инше. Роботи за колєсара було през цали рок. 
Вжиме ше правело санки, часци за нови кочи и други дробни виробки, а влєце 
ше з векшого оправяло стари кочи. Мож повесц и тото же колє сар мал найвецей 
роботи кед бул сушни рок. Теди драги и дильови були тварди, та ше кочи, а 
окреме колєса, барз губели. Колєсарови ше баржей виплацело оправяц старе 
як правиц нове, прето же ше оправку драгше наплацовало, а нє требало вельо 
нового древа и нє було тельо роботи.

Найвекшу часц своїх виробкох, а окреме коч, колєсар нє могол докончиц 
без ковача: древени часци ковач складал, оковйовал и помоцньовал же би 
ше нє розпадли у хаснованю. Коч ше ишло наручиц до колєсара, колєсар кед 
закончел свою часц роботи посилал по своїх калфох древо до ковача з котрим 
сотрудзовал. Мушел почитовац шор по хторим ше часци коча посилало до 
ковача Перше посилал сподок коча, бо на нїм ковач мал найвецей роботи, а 
вец драбинки, шороґлї и шицко друге. После ковача колєсар ище до окованого 
коча кладол дески, обкладал зоднука драбинки зоз десками и фарбел го. Ковач 
и колєсар котри робели на єдним кочу дзелєли заробок з нього так же єдна 

трецина заробку була колєсарова, а два трецини ковачово, з тим же кед коч нє 
бул напредок наручени ковач го мал и одогнац и предац на пияцу чи вашаре. 
Таке сотрудзованє и така дзелїдба заробку була призвичаєна у векших местох 
дзе ше кочи правело на велько и за вашари.

Нашо колєсаре у Дюрдьове и Керестуре нє мали своїх ковачох до котрих 
посилали оковйовац древени часци, та анї свой заробок нє дзелєли з нїма. Заш 
лєм, сотрудзованя з ковачами було, бо дзепоєдни роботи колєсар робел у ковача: 
набивал бикси до глави колєса, удлабйовал осовину и друге. Тот хто у нашого 
колєсара наручел коч виплацел му за його роботу, та сам одношел дре вени часци 
до котрого сцел ковача. Тиж так виплацовал и ковача, а дески до коча упасовал 
сам. На тот способ муштериї могли виберац хто им справи древо, а хто коч окує, 
бо вшелїяк нє кажди майстор єднак точно и крашнє робел свою роботу. Кед 
слово о плаценю, треба повесц же колєсаре, а вироятно и други майстрове, свойо 
роботи наплацовали и у натури, а даєдни муштериї мали отворени рахунок, та 
колєсара виплацели раз до рока у житу, кукурици, або древу.

Ту треба спомнуц ище єдного майстра котри мал малу, алє важну учасц 
у правеню коча. То кудзеляр. Правда, скоро кажди колєсар мал у своїм мигелю 
токарню, та сам точел глави на колєса, алє було и таки муштериї цо сцели на 
свой коч точени карфи. Теди мал роботи кудзеляр, котри точел и шицки други 
часци котри мали буц украс на кочу.

ВИУЧОВАНЄ РЕМЕСЛА

Нашо Руснаци ремесло учели векшином у Швабох и то: Керестурци у 
Кули и Вербаше, Коцурци у Кули, а Дюрдьовчанє у Жаблю. Колєсарске ремесло 
ше учело вецей роки. Хлапци починали од 14 рокох и за штири роки були у 
свойого майстра шеґерти. Виучованє починало зоз звладованьом роботи з 
основним алатом. Починало ше зоз найєдноставнєйшима роботами: и прето же 
би шеґертови було лєгчейше, а и же би нє мог направиц вельку чкоду. Так ше 
шеґертови перше дало шмирґлац, циклинґовац и рашпельовац, односно знїмац 
углїки и на гладко вирабяц готови виробки. Шеґерт мал далєй звладац роботу 
зоз балту. То лєгка шекера зоз котру вон мал, за початок, викресац клїнчки або 
колчки зоз баґренового древа. Кед добре звладал кресанє, мал научиц водзиц 
пилку, перше меншу, а вец зоз векшу пилїц стебло по длужини на дески. На 
шоре потим були гоблї, зоз котрима ше вировновало препилєни поверхносци и 
знїмало углїки на округлих виробкох. На концу шеґерт мал звладац и роботу зоз 
обручнима ножами, котри ше хасновало за виробок округлих часцох. Так кажди 
шеґерт у першим року мал научиц як ше древо реже, креше и гоблює. У другим 
року свойого шеґертованя учел вирабяц часци на точну велькосц и конєчне 
формованє шицких простих виробкох. У трецим року ше учело направиц 

прости и криви часци ко три творя єдну цалосц (шороґлї, драбинки и инше), аж у 
штвартим року шеґерт учел справиц колєсо. Под час виучованя ремесла шеґерт 
ходзел два раз до тижня до шеґертскей школи. У школи ше учело рахованє, 
гиґиєна, водзенє кнїжкох и друге. Кед наполнєл штири роки шеґертского стажу, 
шеґерт покладал калфовски испит, та кед го положел, поставал калфа, доставал 
калфовску кнїжочку и вишлєбодзовал ше.

Копия калфовскей кнїжочки

Же би калфа постал майстор, до тей калфовскей кнїжочки мушел назберац 
три роки калфовского стажу. Велька бриґа була наполнїц тоту кнїжочку. Хто 
учел свойо ремесло у оца або брата, та могол, кед було роботи, цале свойо 
калфованє одбуц дома. Тоти цо ремесло учели у цудзих майстрох, накадзи ше 
вишлєбодзели мушели пойсц до фремту. До фремту1 пойсц значело ходзиц од 

1 Колєсар Йовґен Кевежди зоз Дюрдьова приповеда же, гоч ремесло учел у брата, мушел пойсц до 
фремту, бо дома нє було роботи. Зоз зайду ше пешо рушел до Жаблю, а вец до Бечею, Србобрану, 
Кули, Вербасу, Зомбора и до Керестура. Найдлужей ше затримал у Вербаше, у Шваба, дзе робел 
два роки. Шваб го нє сцел, бо и так мал вецей хлапцох як му требало, алє го посановала його 
жена. Вона нагварела мужа най го затрима голєм тидзень, та кед будзе добри, най одпущи 
даєдного другого. Йовґен перше рано станул додня, вельо скорей як шицки, та док нє почала 
робота у мигелю позаметал двор, подоєл, почисцел хлїв и поробел инше цо требало. Так зробел 
и вечар кед ше мигель завар. Озда прето го майстор полюбел и затримал до конца калфованя.

валала до валала и у майстрох глєдац роботу. Кед даєдному майстрови требало 
калфу, вец го затримал, бул му длужен дац спанє, єдзенє, плациц го и кед го 
одпущовал уписац му до калфовскей кнїжочки як длуго у ньго калфовал. Так 
калфованє дакеди тирвало и длужей як три роки, кед же калфа нє мог найсц 
роботу. Майстор калфу могол одпущиц и о даскельо днї, кед зоз нїм нє бул 
задовольни, алє бул длужен виплациц го и за тото кус цо у ньго робел. З оглядом 
же ше з калфованьом за кратки час могло дойсц до даякого динара, фремтованє 
за калфох котри нє барз любели свойо ремесло и нє старали ше научиц го, а 
любели ше блукац, постало символ „живота на лєгки способ“. Цо ше дотика 
роботного часу шеґерта, або калфи, мож повесц же вон тирвал од розвидняня 
по змерк, а за вредних, яки були и мушели буц нашо худобни хлапци, и длужей.

Кед калфовска кнїжочка була наполнєта, калфа мал право покладац 
майсторски испит. Написал до здруженя ремеселнїкох молбу за покладанє 
майсторского испита, а вони му одредзели комисию у котрей були предсидатель, 
про фесор математики, дохтор, и майстор колєсар. Испит ше покладало вецей 
днї, а покладало ше теорию и праксу. Практичну, фахову часц, ше покладало у 
майстра. То значи же калфа мал задаток справиц дацо зоз древа, та кед майстор 
дал позитивну оцену, калфа ишол на испит ґу дохторови, дзе покладал гиґиєну 
у мигелю. На испиту зоз математики ше покладало вираховйованє волумена 
и обраховйованє роботи. Кед ше достало позитивне думанє од каждого члена 
комисиї, вони ше зишли и кандидат пред комисию одвитовал на майстрово 
питаня о прикметох рижних файтох древа, о тим котре ше древо за яки виробки 
хаснує и друге. После положеного испита калфа поставал майстор, доставал 
диплому, та мал право зоз ню отвориц власну роботню.

ДРЕВО

У каждим колєсарским мигелю мож найсц вельо файти древа прето же 
ше виробки правя зоз рижних файтох. Квалитет готового виробку нє завиши 
лєм од квалитета уложеней роботи, алє и од квалитета материялу зоз котрого є 
направени. Прето кажди колєсар мушел нє лєм знац справиц, алє и барз добре 
познац древо и його прикмети же би направел добри вибор древа. Колєсар вельо 
научи о древу ище як шеґерт. Майстор у котрого учел ремесло розтолковал му 
технїчни прикмети древа, алє „як воно диха“ док ше го щипа, креше, варта або 
длабе, чи пукнє, або ше розщипи праве там дзе нє треба – то ше учело през 
длугорочну роботу.

Технїчни прикмети древа, по котрих ше рижни файти медзи собу 
розликую то: твардосц, тирвацосц, маса, щиплївосц, еластичносц, жилавосц, 
фарба и инше. Єдна з найважнєйших технїчних прикметох то тирвацосц древа. 
Вона завиши од составу древа и од того дзе ше древо чува. Тирвацше тото 
древо хторе твардейше и хторе у себе ма вецей смоласти материї. Древо швидко 
препада на влажним воздуху. На сухим, або у води, без присуства воздуха, древо 
вельо длужей затримує свой квалитет. Друга, досц важна прикмета древа, то 
його твардосц.

Розликуєме тварди и мегки файти древа До твардих древох спадаю: дуб, 
ясен, граб, явор, бук, орех, грушка, черешня и баґрен. Мегки файти дома шнього 
древа то: ядловец, оморика, тиса, сосна, туя, тополя, ягода, лїпа и верба.

Дуб то найвитримовнєйше тварде древо велькей черствосци. Ясен 
витримовни на прицисок, еластични є, а сухи ше нє да обрабяц пре вельку 
твардосц. Брест древо слабшого квалитету, лєгчейше ше го обрабя, нє таке є 
витримовне и швидко препада, гнїє. Граб густе и збите древо. То найтвардейше 
нашо дома шнє древо. Вельо ше хаснує у токарстве, бо його поверхносц нє ма 
пори, а правя ше з нього и ручки на шицки алати, млатки, шекери, длата и друге. 
Орех племенита файта древа. Прикладни є за обробок, нє криви ше, нє пука, 
бо у себе ма достаточне количество масносци. Окреме є прикладни за длабанє 
и токарство. Багрен барз витримовни на прицисок, еластични є и постояни у 
влажним стредку. Вельо ше го хасновало у колєсарстве. Од начишлєних файтох 
древа колєсар най вецей хасновал лїпу. Вона племените древо, мегка є и нє 
викривя ше.

КУПОВАНЄ ДРЕВА

Нашо майстрове зоз Керестура древо куповали у Дироню, Милетичу, 
Паланку (Бачка Паланка), и у Билим Манастире, односно у околних лєсох. 
Коцурци тиж так, а Дюрдьовчанє у Сриме, на Фрушкей гори. На древо до лєсох 
ше ишло зоз кочами и то зоз єдного валалу вецей майстрове нараз. Кажди зоз 
собу ношел свою калфовску кнїжочку як леґитимацию и обовязно кубиковну 
кнїжочку.

Кубиковна кнїжочка мала таблїчки у котрих були вираховани кубики. 
Кажда кнїжочка мала вецей таблїчки: за округле древо, за дески, за длуги древа 
котри ше мерало у метерох и за кратши фалати у центох. Кажда ТАБЛЇЧКА 
у верхнїм, горизонталним шоре, мала виписану грубину древа у центох, а 
у першим вертикалним, длужину древа у метерох. У самей таблїчки були 
вираховани кубики. Наприклад: кед округле древо було грубе 15 центи, а 
длугоке 5 метери, вец мало 27 кубики, цо мож було пречитац на тим месце дзе 
ше тоти два вонкашнї шори у таблїчки крижаю. Кед майстор вибрал древо котре 
купи, перше сам каждому стеблу вимерал длужину и грубину, та зоз кубиковней 
кнїжочки лєгко могол одчитац же кельо тото стебло ма кубики. На тот способ му 
лєсар нє могол змерац древо и поспреведац го.

Колєсар нє вше сам ишол куповац древо котре обрабял. Дакеди и муштериї 
приношели древо зоз котрого сцели же би ше им дацо справело, бо сцели сами 
вибрац барз квалитетне древо.

РЕЗАНЄ ДРЕВА

Кед ше древо привезло дому, майстор го попрепатрал и розштудирал з 
котрого стебла ше цо будзе правиц. То вшелїяк завишело од файти древа, його 
грубини, длужини и од того яке є криве, або просте. Криви часци стебла ше 
охабяло за криви виробки, як цо: пориска до лопатох, ваги, шнїци и друге. 
Барз було важне о тим водзиц рахунку, бо ше криви часци нє могло скравац зоз 
простого древа. Пасма на древе мушели буц цо приблїжнєйши кривини фурми 
по котрей ше вирезовало.

Стебло ше перше порезало на одвитуюцу длужину. Найпростейши древа 
ше охабяло за прости виробки, а кед виробки мали буц длуги, як наприклад ро-
звора, вец ше охабяла и цала длужина стебла. Потим ше стебла резало наполи 
по длужини. У тей роботи майстрови мушели помагац голєм ище двоме моцни 
хло пи. Перше ше викопало таку длугоку долїну яке було длугоке стебло котре 
требало препилїц, значи 3-4 метери. Широка и глїбока мала буц дас 1 метер, а 
глїну ше руцало коло самей дзири, же би було цо висше. На тоту вируцану глїну, 
коло самей дзири ше положело з каждого боку по єдну козу, а на кози крижом 
прейґ дзири два моцнєйши греди. Ґу тим гредом ше опарло други два по котрих 
ше древо викотуляло горе. Вец ше древо обрацало и добре ошацовало як є 
по длужи ни найпростейше и як го будзе найлєпше препилїц. Кед було добре 
намесцене, прикапчало ше го зоз кланфами ґу гредом. Пилєло ше зоз вельку 
челїчну пилу, котра мала ход и до 150 центи. Єден хлоп ше випендрал горе на 
древо, та водзел пилу до проста, цагал ю горе и вше ю кус заношел напредок. 
Зуби на пили були обрацени на долу, та тому цо стал горе було лєгчейше, зато 
бул сам. Под древом були двоме хлопи и цагали пилу на долу.

Одрезану половку ше однєсло до мигелю, на тезґу. Тераз було роботи 
за калфу або шеґерта: зоз пилку порезац древо на одвитуюцу длужину, у 
зависносци од того цо ше будзе з нього далєй правиц, а вец го по длужини 
порезац на дески.

СУШЕНЄ ДРЕВА

Кед починал робиц зоз древом, майстор мушел барз водзиц рахунку нє 
лєм о файти древа з котрого мож було одредзени виробки правиц, алє и о тим 
же яке тото древо сирове, односно влажне. Сирове древо мож було познац по 
билих концох, на сухим древу конци почарнєти. Вонкашня влага древа, котру 
воно до стало од дижджу, нє така опасна як нукашня. Зоз сировим древом було 
вельо лєгчейше робиц, алє ше виробени виробки, як ше древо сушело, губели, 
розпуковали и окови зоз нїх спадовали. Древо було найлєпше сушиц помали, а 
то значи и по даскельо роки у хладку, на цугу. То мож було на дворе, кед ше го 
поскладало до „крстаку“ (крижом, єдно на друге), у мигелю, пооперане на мур, 
кед же було местa, або на пойдзе. На пойдзе ше найчастейше сушело древо 
котре було виробене до полувиробкох. Такого длуготирвацого сушеня древа 
було лєм у богатих майстрох. Вони були достаточно маєтни же би куповали 
вельки количества древа напредок и сушели го помали. Нашо майстрове, 
Руснаци, були худобни за таке дацо, та ше вшелїяк знаходзели. Стало древо и 
на слунку, и у руским пецу, було варене у котлє и койдзе, лєм же би ше го цо 
скорей ошлєбодзело од сировини.

ПНЯК

   Настред каждого, нє лєм колєсарского мигелю, 
обовязно стал єден пняк: високи дас 30 до 40 центи, а 
груби и 50 до 60 центи. Пняки звичайно були зоз даякого 
твардого древа, як цо орех або граб. На пняку ше древо 
углавним щипало и рубало зоз шекеру, на грубо кресало 
зоз балту и подобне. З єдним словом, пняк служел як 
тварда подлога за першу фазу обробку и пририхтованя 
древа. Пняк стал блїзко при тезґи, та кед ше вартало 
дручки мож их було положиц лєжац на сподню полїчку 
тезґи и на пняк. Так вец дручки стали нїзко, а вартац их 

      Илустрация 1  мож було на шедзаци.

ТАБЛЇЧКА 1
РУСКИ СЕРБСКИ МАДЯРСКИ

Р. Керестур Дюрдьов Коцур
ОБІЦА НАЗВА

пняк пняк пняк пањ pant

ТЕЗҐА

Илустрация 2
Леґенда:
1. ровна поверхносц
2. ярчок
3. латка
4. деска

5. фийовка
6. шруб
7. ручка
8. дзира у тезґи

Древена дубова тезґа єдна зоз основних состойних часцох каждого 
мигелю у котрим пахнє пиловина и щипане древо, односно, у котрим ше дацо 
прави зоз древа.

Тезґа звичайно висока 70 центи, длугока 2 метери и широка 60 центи. Од 
предку тезґа мала ровну поверхносц на котрей ше обрабяло древо, а на задку 
мала през цалу свою длужину удлабани ярчок глїбоки дас 4, а широки 10 центи. 
До ньго ше у цеку роботи одкладало дробни алат. Под тезґу, дас 20 центи од 
жеми, помедзи ножки, тезґа мала прибити латки, на котрих стали два длуги 
дески як полїчки. На тоти полїчки ше одкладало менши обробени виробки. 
Даґдзе на стредку тезґа мала меншу фийовку за одкладанє дробного алату.

На тезґи найважнєйша єй рухома часц то шруб зоз желєзну ручку. З 
обрацаньом тей ручки мож було заверац и отверац шруб на тезґи. На самим 
предку роботней поверхносци тезґа мала прейґа превартани штириуглово 
дзири, а мала их и на своєй рухомей часци. До тих дзирох ше кладло бабки.

     Бабки було два файти: древени и желєзни. Древени бабки 
(Илустрация 3/1) ше кладло кед нє требало барз сцискац и кед 
древо требало доокола  обрабяц, та ше го мушело з часу на час 
обрацац коло своєй осовини. Желєзни бабки (Илустрация 3/2) 
служели за барз моцне сцисканє. Єдну бабку ше кла дло до 
рухомей часци, а другу до нєрухомей часци тезґи, на потребним 

   Илустрация 3  розстояню. Поме дзи бабки ше положело древо котре требало 
обрабяц, та ше го сцисло зоз шрубом так же би го бабки 
тримали. На тот способ древо моцно сциснуте у воздуху, дас 10 
центи над поверхносцу тезґи, а мож го було зоз шицких бокох 
лєгко обрабяц.

Илустрация 4

Тезґа мала и свойо предлуженє кед до нєй требало сциснуц дацо цо було 
длугше як вона сама. То була моцна, узша а длугока деска, котра по цалей своєй 
длужини мала предлабани дзири як и тезґа. Кед требало обробиц друк, або дацо 
длугоке, вец ше на тезґу перше положело тото предлуженє на сам єй конєц, а до 
його дзири и дзири у тезґи заглобело ше колчок. Так мож було положиц єдну 
бабку до шруба на тезґи, а другу до дзири на предлуженю и сциснуц друк або 
вагу, бо на тот способ роботна поверхносц тезґи предлужена за метер и пол до 
два метери.

ТАБЛЇЧКА 2
РУСКИ СЕРБСКИ МАДЯРСКИ

Р. Керестур Дюрдьов Коцур
ОБЩА НАЗВА

тезґа тезґа тезґа тезга dyolupad
древена 
бабка

древена 
бабка

древена 
понґайзна

дрвени 
понгајзн

желєзна 
бабка

желєзна 
бабка

желєзна 
понґайзна

гвоздени 
понгајзн

НОҐАР

 
Илустрация 5

Ноґар (Илустрация 5/1) на перши попатрунок здабе на обични древени 
столчок, алє є вельо висши и досц узки. Високи є як и тезґа, бо медзи иншим 
служел як предлужена рука тезґи. То значи же кед ше до тезґи сцисло дацо 
длугше а чежке, вец ше под тото цо ше обрабяло подкладало ноґар, же би 
твардейше стало и же би го мож було обрабяц. З єдного боку ноґар мал удлабану 
долїнку до котрей мож було заглобиц наприклад шпицу кед ше ю значело и 
зарезовало скорей струганя чопох. Место ноґара даєдни майстрове хасновали 
козу (Илустрация 5/2), котра мала подобни димензиї.

ТАБЛЇЧКА З

РУСКИ СЕРБСКИ МАДЯРСКИ

Р. Керестур Дюрдьов Коцур
ОБЩА НАЗВА

ноґар коза коза драјфуз kecske

КОБУЛА

    Кобула то два груби моцни древа 
закопани вертикално глїбоко до 
жеми, на медзисобним розстояню 
од 25 до 30 центи, а над жему стир-
чали дас 40 центи. Помедзи древа у 
жеми бул викопани ярчок. На кобули 
ше длабало главу колєса и набивало 
ше шпици до нєй. Кобула була прето 
така нїзка же би  колєсарови було 
зґоднєйше набивац шпици, а ярчок 

 Илустрация 6 поме дзи єй древа мушел буц 
викопани же би ше до ньго месцели

уж набити шпици, кед ше главу обрацало. На своїх верхох кобула мала удлабани 
ярчки до котрих лєгла глава колєса и желєзни окови зоз котрима ше ю закапчало 
и моцно сцисло. Глава колєса мушела буц у кобули добре сциснута же би ше 
нє порушала кед ше шпици набивало, бо би пукла, або би ше шпици докрива 
набило. На єдним боку кобула мала прикруцени два древка под точно таким 
углом под яким мали буц набити шпици до глави колєса. Колєсар ше, кед 
набивал шпицу, ровнал по тих древкох чи му шпица под добрим углом уходзи 
до глави колєса.

З оглядом же ше кобулу хасновало лєм за правенє колєсох, накадзи ше ко-
лєса престало правиц, колєсаре ю вируцали зоз мигельох. То нє єдина причина 
же єй у мигельох вецей нєт. Кобула, прето же була закопана до жеми, швидко 
згнїла. Єден колєсар у своїм роботним вику пременєл вецей кобули, односно єй 
споднї, древени часци. Прето ше за кобулу виберало окреме квалитетне древо, 
як на приклад вишня, алє заш лєм, воно кеди-теди згнїло.

ТАБЛЇЧКА 4

РУСКИ СЕРБСКИ МАДЯРСКИ

Р. Керестур Дюрдьов Коцур
ОБЩА НАЗВА

кобула кобула кобула рајшток kerékszék

ДЇДКО

   Дїдко бул тиж так єдна з основних 
часцох колєсарского мигеля. Хасновало ше го у 
одредзених фазох правеня колєса и то кед колєсо 
нє мушело буц сциснуте, а мало стац 
горизонтално. Колєсо ше єдноставно здзивало 
на верхню часц дїдка, котра на тот способ була 
удзата до дзири у глави колєса. Колєсо ше 
шлєбодно могло обрацац коло своєй осовини, 
кед же то було потребне. Як и кобула и други 
прибор котри ше хасновало виключно за правенє 
колєсох, и дїдко зоз колє сарских мигельох давно 
щезнул. З оглядом же сом нє мала нагоду видзиц 
дїдка, илустрацию сом направела по майстровим 
опису.

Илустрация 7

ТАБЛІЧКА 5

РУСКИ СЕРБСКИ МАДЯРСКИ

Р. Керестур Дюрдьов Коцур

ОБІЦА НАЗВА

дїдко фишток шпицбак трајфус

ТОКАРНЯ

 
Илустрация 8

Леґенда:
1. постолє
2. глава
3. видлїчка
4. ауфлаґ

5. глава зоз кирнером
6. кирнер
7. ремень

Токарня у колєсарским мигелю була вельо єдноставнєйша як кудзелярска. 
Постолє за ню звичайно колєсар справел сам, а мало лєм поверхносц ґу котрей 
були зашрубовани часци токарнї и ножки. Сама токарня мала три основни ча-
сци: главу (Илустрация число 8/2) на котрей ше прейґ ременя (Илустрация 8/7) 
обрацало видлїчку (Илустрация 8/3). Друга часц токарнї то ауфлаґ (Илустрация 
8/4), а єй треца часц то глава зоз кирнером (Илустрация 8/5).

Древо котре требало виточиц колєсар сциснул помедзи видлїчку на лївей 
глави и кирнер на правей глави. Нож, зоз котрим точел древо, опар на ауфлаґ и 
док токарня прейґ ременя обрацала древо, вон зоз ножом чухал по древе, та так 
оставали ярчки и гладки поверхносци.

Токарня ше, як главне кудзелярске орудиє з часом усовершовала, а єдна 
з основних пременкох то способ на котри ше ю обрацало. Дакеди токарню 
прейґ ременя обрацало колєсо, а колєсо ше на токарнї обрацало з руку, ногу, або 
коньми. Нєшка колєса, як часци токарнї, вецей нєт. Заменєл го мотор.

Токарню нє мал кажди колєсар у своїм мигелю, прето же у колєсарстве бу-
ло мало кудзелярскей роботи. Колєсарови требало виточиц лєм глави на колєса и 

фурики, штекли на сподок коча, даяки украси на кочу, кед же то купец вимагал. 
Колєсаре котри нє мали токарню, давали тоти роботи поробиц кудзелярови.

БРУС

Леґенда:
1. столїк
2. камень
3. ручка
4. ладичка

Илустрация 9

Алат ше у колєсара оштрело на брусу – округлим каменю котри стал на 
окремним древеним столїку. То бул природни камень, пещар. Под самим каме-
ньом, од сподку столїка, була древена ладичка зоз воду так же ше камень, док 
ше го обрацало, нєпреривно мачал до води. Вода мушела буц пре два причини: вона 
змивала отрушени дробни фалатки каменя и хладзела камень и алат котри ше под час 
оштреня барз зогривал. Камень ше обрацало зоз руку.

ТАБЛЇЧКА 6

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА

брус камень брус брусни камен köszörűkö

КОЛЄСАРСКИ МИГЕЛЬ

 
Илустрация 10

Леґенда:
1. тезґа майстрова
2. тезґа калфова
3. пняк

4. кобула
5. дїдко
6. токарня

7. брус
8. ноґар
9. пец

Мигель бул звичайно квадратна простория велька дас 50 метери 
квадратни, а висока 3 метери. Мури у мигелю ше билєло зоз вапном голєм раз 
до рока, а до лу була жем. Уходни дзвери до мигелю звичайно були на драгу и то 
двокридлово, котри ше отверало лєм на єдно кридло. Обидва кридла ше отверало 
лєм кед було потребне. Дзвери були звичайно збоку, же би ше до мигелю 

лєгчейше уношело и виношело длугоки древа, дески и виробки. Коло дзверох, 
настред мура, бул облак. Вон мушел буц досц вельки же би було вельо шветла у 
мигелю. На процивним муре були дзвери до двора. 

Под самим облаком стала майстрова тез ґа. На бочним муре под углом 
од 90 ступнї од майстровей, стала ище єдна тезґа, на котрей робел шеґерт або 
калфа. Зоз свойого места калфа могол попатрац цо роби майстор и учиц од 
нього ремесло. Над тезґами вишели орманчики зоз гоблями, фуровами, длатами 
и другим дробним алатом, же би було шицко при руки. Над майстрову тезґу 
вишела и його зарамена диплома. Вона була муштерийом ґаранция майстровей 
виученосци. По мурох були повишани пилки, шекери, вельки фурови з 
древенима ручками, деска зоз гвоздами на котрих вишели фурми. Даґдзе збоку, 
же би нє завадзал, стал брус за оштренє алата. Обовязна часц мигеля бул єден 
або и два пняки, котри були положени нєдалєко од тезґох. У єдним куце була 
закопана до жеми кобула так же би нє завадзала, а же би на нєй мож було робиц. 
Були ту ище дїдко и ноґари, котри ше по потреби могло прекладац. Токарня 
мала свойо древене постолє, а стала на процивним муре од шеґертовей тезґи. 
На мур, од токарнї по дзвери, операло ше готови виробки: пори ска, древени 
грабелки, лопати за хлєб, кочерги и друге, же би муштерийом такой з дзверох 
падали до оч. У процивним куце од уходних дзверох стал набиваци пец до 
котрого ше набивала пиловина и шицки древени одрутки. През жиму ше у нїм 
тото шмеце подпальовало и так ше зогривал мигель. През лєто ше одрутки од 
древа одкладало даґдзе до шопи або до плєвнїку. За шор и гиґиєну у мигелю 
задлужени були наймладши шеґерти. Вони мушели вецейраз на дзень заметац 
ми гель, през жиму ше старац о тим же би було цепло, а вечар после роботи 
пораєли мигель и одкладали алат на место.

ФУРМИ

      
Илустрация 11

Леґенда:
1. фурма за багро
2. фурма за криви карфи  

на драбинкох
3. фурма за заднї шнїци
4. фурма за орчик

Кажди колєсар у своїм мигелю мал фурми за шицки криви виробки котри 
правел. Фурми були вирезани зоз ценких дещичкох, а вишели на муре у мигелю. 
Без фурмох колєсар нє могол нїч направиц пре вецей причини. Перше, чежко же 
би ше майстрови удало, гоч яки схопни бул, вирезац напамят два раз исте багро. 
А друге, и вельо важнєйше, криви часци нє мож було скрац зоз простого древа, 
як цо потолковане у опису резаня древа. Значи же спрам фурми и спрам пасмох 
древа, майстор шацовал дзе може вирезац багро, шнїци, орчик, або друге. Фурму 
прикладал так же би єй кривини поровнал зоз пасмами кривого древа, а вец зоз 
клайбасом виписовал на древу, спрам фурми, тото цо требало вирезац.

  ТАБЛЇЧКА 7

РУСКИ СЕРБСКИ МАДЯРСКИ

Р. Керестур Дюрдьов Коцур

ОБЩА НАЗВА

фурма фурма шаблон шаблон forma

ПИЛКИ

Илустрация 12

1. Велька челїчна пила зоз котру ше пилєло древа по длужини, наполи.
2. Пилка за резанє преполовеного стебла на дески, а хасновало ше ю и за 
препильованє стебла, або його половки крижом на одредзени длужини.

3. То кус менша пилка, ма дробнєйши зуби, а хасновало ше ю за точнєйше резанє.
4. Пилка за вирезованє дзирох.

Пилки ше з часу на час премасцовало зоз сланїнку же би було лєгчейше 
з нїма пилїц.

ШЕКЕРИ

      
       1                  2                   3

1. Велька шекера зоз длугоким пориском. 
Хасновало ше ю за щипанє древа на 
пняку и то так же ше по нєй било з 
вельким древеним млатком.

2. Цимерманска шекера.
3. Балта то лєгка, широка шекера, а 

пориско єй закривене за 15 ступнї 
од нормали. Балту ше хасновало за 
кресанє древа.

Илустрация 13

ТАБЛЇЧКА 8

РУСКИ СЕРБСКИ МАДЯРСКИ

Р. Керестур Дюрдьов Коцур
ОБІЦА НАЗВА

велька шекера велька шекера велька шекера велика секира feusze
шекерка шекерка шекерка секира
балта балта балта брадва balta

МЛАТКИ

              1                      2              3           4

1. Вельки, древени млаток з 
длугоку ручку. Зоз нїм ше 
било по велькей шекери кед 
ше щипало древо.

2. Мали, древени млаток. З нїм 
ше било по длатох кед ше 
видлабовало дзири або даяки 
ярчки у древе.

3. Вельки, желєзни млаток. 
Чежки є 5 кили, а зоз нїм ше 
до глави колєса набивало 
шпици и бикса.

4. Менши желєзни млаток.
                       Илустрация 14

ТАБЛЇЧКА 9

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
вельки древени 

млаток
вельки древени 

млаток гамер маљ fakalapac

мали древени 
млаток

мали древени 
млаток

мали древени 
млаток дрвени чекић físfakalapacs

вельки млаток вельки млаток вельки млаток барос
мали млаток мали млаток мали млаток чекић kalapacs

ДЛАТА

     1                                2                            3

1. Ухате длато за длабанє 
штироуглових дзирох.

2. Просте длато за длабанє 
ровних поверхносцох и 
ярчкох.

3. Округле длато за длабанє 
кривих поверхносцох и 
округлих дзирох.

Илустрация 15 

Длата були желєзни, а ручки мали древени. Конци длатох барз оштри. 
Длата ше хасновало за длабанє древа. Древо ше длабало так же ше длато тримало 
за ручку и опарло на место дзе требало длабац, а з меншим древеним млатком 
ше з другу руку било по його древеней ручки. На тот способ ше одщипйовало 
фалаток по фалаток древа котре ше длабало. Длата требало з часу на час оштриц 
на брусу.

ТАБЛЇЧКА 10

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА

ухате длато фирайзна 
ухата ухате длато правоугаоно 

длето fűlesveső

просте длато фирайзна 
проста просте длато равно длето veső

округле длато фирайзна 
округла округле длато округло длето

ФУРОВИ

Илустрация 16
1. Мали фурови котри ше сцискало до фурдернцу, а хасновало ше их за 

дзиравенє менших, початних дзирох.
2. Векши фурови з древену ручку. Зоз нїма ше ручно дзиравело. Було их у 

ґарнитури 11 фалати и то од 5, 8,10,12,14,18, 20, 25, 30, 35 и 40 милиметри.
3. Конусни фуров, хасновало ше го за дзиравенє конусних дзирох.
4. Вельки фурови за дзиравенє глави колєса за биксу. Було их у ґарнитури З 

фалати: од 50, 60 и 70 милиметри. Остатнї два конусни, бо и дзира за биксу 
мала буц конусна.
Фурови у мигелю було барз вельо, рижних димензийох и фурмох. Треба 

надпомнуц же кажда дзира у древу вартана на вецей заводи, перше зоз ценшим, 
а вец зоз вше грубшим фуровом. То прето же би фурованє було лєгчейше, и же 
би ше древо нє пощипало.

ТАБЛЇЧКА 11

РУСКИ СЕРБСКИ МАДЯРСКИ

Р. Керестур Дюрдьов Коцур

ОБЩА НАЗВА

фуровик центпорт фуровик бургија
фуров фуров фуров сврдлов tollasfurc

конусни фуров конусни фуров конусни фуров уљара
фуров за главу фуров за главу фуров за главу

ФУРДЕРНЦ

Фурдернц то машинка до 
котрей ше сцискало фуров кед ше 
дзиравело менши дзири. Верхню 
часц машинки ше опарло ґу целу, з 
єдну руку ше ю притримовало, а з 
другу обрацало. Зоз целом ше ю за 
тот час прицискало ґу древу котре 
ше дзиравело.

Илустрация 17

ТАБЛЇЧКА 12

РУСКИ СЕРБСКИ МАДЯРСКИ

Р. Керестур Дюрдьов Коцур

ОБІЦА НАЗВА

фурдернц фурденц фурґанч фурдарнч furoval

МАШИНКА ЗА ЧОПИ

   Машинка зоз котру ше заструговало 
чопи на шпицох колєса мала верхню и сподню 
часц. На обидвох часцох були древени ручки 
котри ше обрацало, а з нїма ше обрацали 
и ножи у машинки. Обидва часци мали по 
єден шруб з котрим ше намесцало ножи у ма-
шинки, як глїбоко маю резац, односно, яки 

 Илустрация 18 длугоки ма буц чоп на шпици. Сподок машинки 
ше здзало на шпицу по означену смужку на

нєй. Верхню часц машинки ше здзало на верх шпици, а вец ше обидва ручки 
круцело, односно, заструговало ше чоп на шпици з ножами. На тот способ 
верхню часц машинки ше спущовало ґу споднєй. Кед ше обидва часци зишли 
чоп бул готови, застругани. Принцип роботи тей машинки би ше могол поровнац 
зоз застругованьом клайбаса.

ОБРУЧНИ НОЖИ

Илустрация 19

З обручнима ножами ше древо, 
випилєне зоз пилку, стругало. Древо ше 
сцисло до тезґи, з древенима бабками, нож 
ше тримало з обидвома руками, а зоз його 
оштру часцу ше древо стру гало. Обручни 
ножи було грубши и ценши. Зоз грубшима 
ножами ше округлєло пориска, розво ра и 
други прости виробки. Зоз ценшим обру чним 
ножом ше виструговало и округлєло кри ви 
виробки, як цо шнїци, боки на драбинкох и 
друге. Зоз найценшим обручним ножом ше 
ви струговало бабки на дручкох драбинки и 
друге.

Илустрация 20

За цифрованє карфох на драбинкох 
коча колєсар хасновал окремни обручни нож 
зоз ко трим вирезовал лїсочки. Таки обру чни 
нож, котри на штредку мал прикруцени но-
жик, волал ше цифраш.

Обручни ножи ше оштрело на брусу.

ТАБЛЇЧКА 13

РУСКИ СЕРБСКИ МАДЯРСКИ

Р. Керестур Дюрдьов Коцур

ОБЩА НАЗВА

обручни нож обручни нож обручни нож макла ketkezvonyo

ГОБЛЇ

Колєсар мал три файти гоблї:

 
Илустрация 21

1. Шлист-гобель, за грубе гобльованє. Таки гобель ше 
хасновало за знїманє грубшого пасма древа. Напри-
клад, з нїм ше гобльовало боки багрох же би були 
ценши.

2. Дупли гобель, за фине гобльованє, мал два ножи 
и нє так таргал древо, односно, з нїм огобльована 
поверхносц була гладша. Зоз дуплим гобльом ше 
знїмало углїки котри оставали од обручного ножа 
кед ше древо округлєло.

3. Дуплаш колєсар хасновал кед цифровал дещички з 
котрима ше зоднука обивало драбинки коча. Гобель 
мал два зубати ножи котри за собу охабяли, ярчки, 
або лїсочки, як их теди майстрове наволовали..

ТАБЛЇЧКА 14

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
шлист гобель шлист гобель шлист гобель шлихт ренде
дупли гобель дупли гобель пуц гобель дупло ренде dyalu

РАШПЕЛЬ

 
Илустрация 22

Рашпель мал полуокруглу, барз драпацу поверхносц, а хасновало ше го 
за гладканє углїкох котри оставали по сле гобльованя. Древо котре ше обрабяло 
сцисло ше до тезґи зоз дрeвенима бабками. Рашпель ше зоз єдну руку влапело 
за древену ручку, а з другу за його кончик. Драпаци бок рашпеля ше опарло 
на древо котре ше обрабяло и моцно ше го прицискало и шмикало по древу. 
Древо ше у бабкох з часу на час обрацало и доокола, орашпельовало. После 
рашпельованя на древу остали плїтки ярчки.

ТАБЛЇЧКА 15

РУСКИ СЕРБСКИ МАДЯРСКИ

Р. Керестур Дюрдьов Коцур
ОБЩА НАЗВА

рашпель рашпель рашпель турпија за дрво rajzkes

ЦИКЛИНҐ

ЦИКЛИНҐ то обични грубши плех, 
котрому ше загло и кус наоштрело єден 
бок. То ше робело так же ше го сцисло 
до тезґи и даскельо раз зоз рашпельом 
пречухло по його рубцу. Так ше рубец 

 Илустрация 23  загло дас за 2 милиметри. Зоз тим 
наоштреним концом ше шмикало по древу, котре було сциснуте до бабкох и то 
так же ше циклинґ моцно тримало з обидвома руками и барз ше го прицискало 
ґу древу. Зоз таким циклнґованьом ше знїмало ярчки котри оставали после 
рашпельованя древа. После циклинґованя древо ше ище ошмирґлало и то була 
закончуюца робота.

ТАБЛЇЧКА 16

РУСКИ СЕРБСКИ МАДЯРСКИ

Р. Керестур Дюрдьов Коцур
ОБЩА НАЗВА

циклинґ циклинґ цитлинґ

ЦИРКЕЛЇ

 1 2 3 4 5
Илустрация 24

Циркелї колєсар хасновал за значенє, виписованє и меранє грубини стебла 
або иншого. Циркелї було рижни файти и велькосци. Наприклад: число 1 и 2, то 
древени циркелї, а 3, 4 и 5 желєзни. Зоз циркельом число 3 ше виписовало круг 
на стеблу скорей кресаня глави за колєсо, а зоз циркельом число 5 ше мерало 
грубину глави пред точеньом. Циркелї 1 и 2 ше хасновало за розмерйованє, 
односно за значенє истих розстояньох кед ше розмерйовало дзири за шпици на 
глави колєса.

То окремна файта циркеля котри ше 
хасновало за значенє багрох, односно за 
центрованє колєсох. Циркель бул древени, 
а мал два часци. Сподня часц ви патрала як 
велька буква А хтора у своїм верхнїм углє мала 
од зад ку вдерени гвозд. Верхня часц проста 
дещичка котра була по цалей своєй длужини 
на густо подзиравена. На єдним концу мала 
заглобени клайбас. Дещичку ше до єй дзиркох 
здзивало на гвозд споднєй часци циркеля, а 
вец ше з ню, односно, зоз єй клайбасом, як 
зоз циркельом значело багра. Перше ше багра

Илустрация 25

рормерало док су ище на колєсу. То значи же ше зоз шпарґу вимерало розстоянє 
од центра глави колєса по верхню и сподню линию багра. Тоту длужину ше 
зоз шпарґу пренєсло на дещичку циркеля, од єй клайбаса по одвитуюцу дзирку. 
Сподню часц циркеля ше положело лєжац на тезґу так же би гвозд бул обрацени 
на горе. На його краки ше приложело багро, дещичку циркеля ше здзало на 
одмерану дзирку, а з клайбасом на нєй ше виписало кривину по багру. Кед ше 
шицки багра так описало, нє могло ше нїяк случиц же би колєсо було вайцасте 
та же би прето ошивало.

УГЕЛНЇЦИ

Илустрация 26

Угелнїци було рижни файти и велькосци:
1. и 2. то древени угелнїци, а хасновало ше их за меранє углох од 90 ступнї, за 
оштри и за заокруглєни угел.

3. ма єден древени, а други желєзни конєц. Хасновало ше ю за виписованє барз 
точних углох.

4. тиж так мала древени и желєзни конєц, з тим же єй желєзна часц була ру хома, 
та ше могол з ню значиц гоч хтори оштри або тупи угел. 

Угелнїци були барз важни алат, бо з нїма колєсар контроловал кажду 
заглобену шпицу, бок на драбинкох, шороґльох и друге.

ТАБЛЇЧКА 17

РУСКИ СЕРБСКИ МАДЯРСКИ

Р. Керестур Дюрдьов Коцур
ОБЩА НАЗВА

угелнїца угелнїца винкла правоугаоник derekszög

ЦОЛШТОК

 Цолшток ше хасновало за розмерйованє древа и 
за точне меранє. Цолшток бул древени а мал мери 
у цолох и центиметерох.

Илустрация 27

KAJIAMAK

  Каламак бул шицок древени, 
а хасновало ше го за меранє, односно 
за значенє древених виробкох, або за 
розмерйованє. Обидва його палїчки у 

 Илустрация 28  древку ше могло вицаговац на потребну 
длужину. Єдна палїчка коло древка мала клайбас, а друга древени чоп. Кед 
треба ло, наприклад, зоз єдней длугокей дески одрезац 4 центи по єй длужини, 
вец то мож було означиц зоз каламком. Палїчки ше у древку так оправело же би 
розстоянє медзи клайбасом на єдней и древеним чопом на другей палїчки було 
точно 4 центи. Вец ше зоз каламком цагало по дески так же би ше чоп шмикал 
коло дески, а клайбас писал по нєй смужку, на точно таким розстояню кельо з 
нєй требало одрезац.

ТАБЛЇЧКА 18

РУСКИ СЕРБСКИ МАДЯРСКИ

Р. Керестур Дюрдьов Коцур
ОБЩА НАЗВА

каламак каламак шнайцак стрејмодла

ЦИФРАШ

   Цифраш2 направени зоз древа, а хасновало 
ше го за цифрованє багрох на колєсу, кед 
колєсо уж було го тове, оковане. Колєсо ше 
сцисло до тезґи так же би ба гра лєжали на 
нєй, а обрацело ше го з лїцом на горе. Верхню, 
округлу часц цифраша, ше здзало ше на главу 
ко лєса и зоз колчком ше отвор на цифрашу 
так заглобело же го мож було обрацац коло 
глави. У споднєй часци цифраша, котра здзата 
на його рощки бул заглобени но жик з котрим 
ше виписовало цифри. Тоту сподню часц мож 
було зоз колчком заглобиц так далєко од глави 
як було потребне. Кед розстоянє на котрим 
требало виписац цифру було одредзене и 
сподня часц цифраша так заглобена, вец ше 
ножик з єдну руку прицискало ґу ба гру, а з 
другу ше цифраш обрацало коло глави колєса. 
Так ше доокола на шицки багра виструговало 
цифри. Ножики за цифраш було вшелїяки, а 
оштрело ше их на брусу, як и шицок други алат 
за резанє и щипанє древа.

                    Илустрация 29

2 Таки цифраш мал майстор у Дюрдьове, а керестурски колєсар багра цифровал так же прикруцел 
ножик ґу сподку кобули, та на нєй, обрацаюци колєсо, виструговал исти таки цифри.

КОЛЕСО

    Леґенда:
1. багро
2. шпица
3. глава
4. бикса
5. шина
6. карика
7. колчок (можнїк)
8. клїнчок

                                            Илустрация 30
ТАБЛЇЧКА 19

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
колєсо колєсо колєсо точак kérék

НАЗВИ ЧАСЦОХ
багро багро багро наплат tolp
шпица шпица шпица шпица kűlö
глава глава глава глава ody
бикса букса букса туљак puska
шина шина шина шина raf
карика карика карика карика karika
колчок можнїк можнїк можданик
клїнчок колчок клїнчок заглавак rafsőg

БАГРО

Багра ше на валалски кочи правело зоз дубового древа, прето же дуб 
твардейши и нє так гнїє у води або блаце. На варошски кочи багра ше правело 
зоз ясену. Ясен мєгчейши, та лєпше подноши тварди калдерми.

У зависносци од того на яке ше колєсо багро рихтало колєсар деску перше 
порезал на одредзени длужини. По фурми виписал багро на деску, меркуюци на 
пасма древа, а вец го зоз меншу пилку вирезал. Так порихтани багра ше поскла-
дало на пойд сушиц.

ШПИЦА

ІІІпици колєсар правел зоз баґренового древа, прето же воно барз 
витримовне на прицисок. Перше порезал древо на одвитуюцу длужину за шпици. 
На пняку го зоз вельку шекеру, по котрей бил зоз вельким древеним млатком, 
пощипал. Тоту роботу мушели робиц двоме хлопи: єден бил зоз млатком, а други 
тримал и прекладал шекеру. Нащипани шпици далєй на пняку, кажду окреме 
окресал зоз балту. Скорей як почал кресац, мушел мац на розуме же кажда шпица 
мала свойо лїцо, дзе є проста. Лїцо у колєсу стої так же є обрацене од коча. Други 
бок шпици ма косину, горе є узша, а долу ширша. Узши верх шпици уходзи 
до багра, а шир ши, сподок, до глави колєса. Перше ше кресало ширши конєц 
шпици, а вец уз ши. Окресану шпицу колєсар сциснул зоз древенима бабками 
до тезґи и остругал, односно дакус єй заокруглєл боки зоз ценким обручним 
ножом. Вец поступ нє знїмал углїки цо заоставали од обручного ножа. То значи 
же ю перше зоз рашпельом орашпельовал, вец зоз циклинґом циклинґовал, и на 
концу, шпицу ошмирґлал же би була гладка. Так порихтани шпици ше одкладало 
сушиц, одно сно, складало ше их на пойд до крстаку, по пейц або вецей крижом 
єдну на другу. Кед за таке длуготирваце сушенє на пойдзе нє було часу, вец нашо 
майстрове шпици сушели у руским пецу.

ГЛАВА

Глави на колєса колєсаре вше правели зоз брестового древа прето же ше 
вец нє таргали. Вибрало ше округле древо, одвитуюцей грубини и порезало ше 
го на потребну длужину. Готова глава мала 12 цоли. На каждим концу фалата 
колєсар перше зоз циркельом означел круг, односно грубину глави. На єдним 
концу векши, бо глава грубша зоз того боку дзе уходзи на осовину коча, а зоз 
другого боку менши круг, бо ту глава узша, то лїцо глави. Так означену главу 
колєсар на пняку окресал зоз балту. Перше знял лупу зоз древа, а вец го кресал 
на 4, 8 и на концу на 16 угли, точно по означени круги. Потим главу точел на 

токарнї. Аж так обробена була гладка и доставала ярчки, по котри буду здзати 
карики. Виточену главу колєсар сциснул до тезґи, односно до єй шруба, и то 
дакус до зукос. Вец през ню фуровал дзиру, раз зоз єдного, раз зоз другого боку, 
на вецей заводи, перше зоз меншима, а вец зоз вше векшима фуровами. Фуровал 
поступнє прето же так лєгчейше, а и прето же би глава нє пукла. Готова дзира 
мала дас пол цола у пречнїку. Потим колєсар главу сциснул до кобули и на єй 
стредку доокола, зоз циркельом, або зоз каламком, розмерал и означел дзири за 
шпици. З оглядом же кажда дзира мала форму правоугелнїка, перше ше за кажду 
дзиру вифуровало два або три менши дзири. Вец дзиру длабал зоз ухатим 
длатом по котрим бил зоз древеним млатком. Кед дзира була прейґа видлабана 
аж по централну, пред тим вифуровану дзиру, вец ище зоз простим длатом, на 
самим верху дзирох видлабал ярчки дас єден и пол цент глїбоки. Тоти ярчки 
мали затримац шпицу же би, кед ше ю забивало, нє вошла глїбше до глави.

   Так порихтану главу ше, кед була 
направена зоз баґрену, а нє бресту, 
варело у котлє, у чистей води, дас 6 
годзини. Ко лєсар Янко Малацко зоз 
Керестура приповеда же вода после 
вареня глави була аж чарна.

   Шпици ше вец набивало до горуцей 
глави. Кед ше главу нє варело, вец 
ше ю, таку видлабану, одкладало на 
пойд сушиц.

                            Илустрация 31

НАБИВАНЄ ШПИЦОХ

Пред набиваньом шпицох главу ше мушело 
оковац же би нє розпукала. То значи же колєсар кладол 
два желєзни карики зоз двох бокох глави, коло самих 
дзирох за шпици. Тоти карики ю сцискали. Потим 
требало порихтац шпици. На сподню часц шпи ци, котра 
уходзела до глави колєса, колєсар стругал чоп. Чоп 
мал буц таки длугоки кельо шпица уходзела до глави 
(2 цоли), и мушел достац фурму дзири до котрей мал 
войсц. Шпицу колєсар чоповал зоз обручним ножом так 
же би ґу концу була вше узша. Углїки на самим сподку 
шпици, на верху споднього чопа ище дакус познїмал зоз 
рашпельом, же би нє запинали кед ше ю набивало.

       Илустрация 32  Леґенда: 1. верхнї чоп, 2. споднї чоп

ТАБЛІЧКА 20

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
шпица шпица шпица спица kűlő

НАЗВИ ЧАСЦОХ
верхнї чоп нохец верхнї чоп
споднї чоп чоп споднї чоп

Кед шицки шпици були чоповани, колєсар главу колєса моцно сциснул 
до кобули и набиванє могло почац.

       Шпици ше набивало зоз 
вельким пейцкиловим млатком, 
а же би ше верхи шпицох, по 
котрих ше било, нє ощипало, 
мушело ше и їм дакус остругац 
углїки. Даєдни майстрове мали 
окремну каричку за набиванє 
шпицох, котра здабала на 
вельки наперсток. Тоту каричку 
здзали на верх шпици, та по нєй 
били. Кед шпица була набита, 
збили каричку зоз млатком и

 Илустрация 33 кладли на шлїдуюцу шпицу.
Шпици колєсар набивал так же перше доокола глави набил кажду другу 

шпицу, вец празни дзири мушел ище да кус видлабац, бо их набити шпици 
сцисли. Аж вец могол набивац шпици и до тих дзирох. Кед набивал шпици, 
колєсар мушел барз мерковац же би шпици вошли под точно одредзеним углом, 
а то дацо менєй як 90 ступнї, бо иншак колєсо ошивало. У тим себе майстор 
помагал зоз єдну ценшу латку, котру приложел ґу кобули, як ленийку, и ровнал 
ше по нєй чи му шпица добре уходзела док ю вон набивал, а з часу на час и 
вимерал угел з угелнїцу. У тей роботи було ище важне же би шпици до глави, 
односно до дзирох, вошли цо цеснєйше, бо би у процивним, кед би колєсо уж 
було положене на коч, вошла до нїх масц зоз бикси та би ше колєсо розпадло. 
Таке колєсо нє мож було вецей оправиц. Набити шпици требало ище позначиц 
за багра. Колєсар од глави по конєц, на каждей шпици вимерал исте розстоянє 
и на тим месце зоз пилочку кус зарезал. По тоту зарезану смужку на верху мала 
кажда шпица войсц до багра.

БАГРЕНЄ КОЛЄСА

Кед шицки шпици у глави були набити, пришло на шор багренє колєса, 
односно монтиранє багрох. Колєсо ше здзивало на дїдка, зоз лїцом на горе. По-
тим ше вимерало длужину шпицох од глави колєса потамадз покля маю присц 
багра. На тим месце ше кажду шпицу зоз пилочку кус зазначело. Вец ше мерало 
длужину багрох. Од верху, на шпици ше положело лєжац три нєсушедни багра, 
кажде друге.

Єдно багро мало залапиц 2 шпици, а конци багрох мали буц точно на 
поли медзи двома шпицами (оп. ил. 34). Ту себе колєсар знова помагал зоз 
двома латками котри прикладал од глави ґу концом багрох, так же би були точно 
на по ли ґу шлїдуюцей шпици. Зоз клайбасом виписал коло латки по багру, на 
обидвох концох, и ту будзе требац одрезац, бо багра були нароком кус длугше 
скрати. Єдно по єдно багро знїмал, орезал му зоз пилку означени конци, на 
вимерану длужину и кладол на место же би багра нє змишал. Потим колєсар 
вимерал други три багра. Кладол их на свойо места, алє з оглядом же су длугши 
як треба, вони, односно їх конци ишли на верх тих трох цо су уж орезани. 
Колєсар зоз клайбасом, од сподку коло орезаних багрох, виписал смужки по 
нєорезаних. На тим месце ше багра буду сходзиц. Знова нєорезани багра знїмал 
єдно по єдно, орезал их по озна чених смужкох и кладол назад, же би их нє 
помишал. Колєсар мушел добре опатриц чи кажде багро лєжи на шпици точно 
по смужку котра зоз пилочку зазначена на нєй. Кед же даґдзе нє було точне, вец 
мушел зоз клайбасом, на шпици коло ба гра, ознова означиц покля тераз багро 
шедло. По тим од сподку багрох означел места дзе маю войсц шпици до багрох, 
а мушел и сами багра, як и шпи ци означиц зоз числами, же би познєйше кажде 
багро пришло на свойо место.

    Колєсар далєй кажде багро зоз древенима 
бабками сцискал до тезґи и на означених 
местох за шпици прейґа префуровал. Фуровал 
перше зоз меншим, а вец зоз векшим фуровом, 
и на концу зоз конусним фуровом, же би 
и дзири були конусни, то значи, на сподку 
багра ширши, а ґу верху узши. Ище колєсар 
навартал конусни дзири, дас 2,5 центи глїбоки, 
зоз бокох багрох, за колчки. Кед багро було 
подзиравене, могло ше го од сподку на фино 
оробиц. То значи, остругац го зоз ценшим 
обручним ножом и гобльом, а вец познїмац 
углїки зоз циклинґом, рашпельом и на концу 
зоз шмирґлу ошмирґлац.

               Илустрация 34 

Скорей як багра покладол назад на колєсо, колєсар верхи шпицох мушел 
чоповац. Чопованє могло буц ручне, або зоз машинку.

Кед шпици ручно чоповал, вец перше до тезґи сциснул дещичку, цо 
мала вистругану долїнку до котрей могла лєгнуц шпица, таку яки мал буц чоп. 
(То смужка котру колєсар на шпици зазначел зоз клайбасом, покля ма багро 
шеднуц, односно, покля шпица ма войсц до багра.) Колєсо зоз дїдка кладол 
до тезґи, односно шпица котру требал означиц лєгла до тей дещички, а под 
процивну шпицу колєсар подкладал ноґар, котри тиж так мал вистругани ярчок, 
же би шпица до ньго лєгла. Колєсар шпицу коло самей дещички зарезовал зоз 
пилку наоколо, так же ю обрацал, а вєдно зоз ню и цале колєсо. Кед шицки 
шпици позарезовал, колєсо сциснул до кобули и зоз обручним ножом настругал 
конусни чо пи на шпицох по означени смужки.

Чопованє шпицох зоз машинку було вельо єдноставнєйше и швидше. 
Майстор колєсо сциснул до кобули, на шпици здзал сподню часц ма шинки, по 
означену смужку, и на тим месце ю сциснул. На верх шпици здзал горню часц 
машинки и окруцал ю так же шпицу заструговал. Кед ше горня часц ма шинки 
зишла зоз сподню, чоп бул застругани.

Кед шицки шпици вичоповал, майстор на нїх поздзивал багра, так по числох 
як були позначени. Тераз багра требало колчковац. Зоз баґренового древа настру-
гал колчки дас 5 центи длугоки, у стредку грубши, а при концох ценши, дакус 
закончисцени. Колчки укладал медзи багра так же єдно багро вибил дакус на горе, 
а до того цо стало нїжей, збоку до вивартаней дзири вдерел колчок. Вец вибите 
багро насиловал назад же би и до ньго, його дзири, вошол други конєц колчка. Кед 
шицки багра поколчковал, колєсо з єдним боком положел лєжац на тезґу, сциснул 
го зоз желєзнима бабками, а под други бок му подложел ноґар. Тераз боки багрох, 
зоз лїца колєса, и зоз другого боку, огобльовал на ценше, аж по сами шпици, бо 
багра були скрати кус ширши од шпицох. Вец колєсо кладол на дїдка же би го 
округлєл. Коло глави окруцел шпарґу, а на єй конєц привязал клайбас, та, як з 
циркельом, спрам найнїзшого багра описал круг по шицких багрох. Так на обидва 
боки. Тото мож було поробиц и зоз вельким циркельом.

Центриране колєсо майстор знова сциснул до тезґи, алє тераз вертикално, 
и зоз широким обручним ножом остругал, односно округлєл верхи багрох, точно 
по виписани смужки. Потим колєсо сциснул до кобули, бо го требало клїнчковац. 
Перше зоз твардого древа настругал клїнчки длугоки дас 4 центи, а на єдним концу 
их барз закончисцел. До каждей дзири на верху багра, дзе шпица викуковала, 
вдерел клїнчок. Клїнчок вошол до шпици и дакус ю на верху розщипел, так же 
вона твардейше стала у багру. Колєсарови остало ище на финше обробиц верхи 
багрох: зоз гобльом огобльовац клїнчки, кед даєден стирчал, вец зоз ценшим 
обручним ножом познїмац углїки багрох, циклинґовац и дакус ошмирґлац. На 
концу ище колєсар знял зоз глави колєса свойо карики, бо вони нє були досц 
квалитетни же би ту и остали – колєсо мож було однєсц до ковача оковац.

ОКОВЙОВАНЄ КОЛЄСА

Ковач на самим колєсу нє мал тельо роботи як на других часцох коча. На 
главу колєса кладол 4 желєзни карики, котри ю моцно сцискали, же би на твардих 
драгох нє розпукала. Кладол два узши карики, з обидвох бокох глави, коло самих 
шпицох. Вони були дас 2,5 центи широки. Єдну карику, дас шейсццентову, кла-
дол з лїца глави на єй узшу часц и єдну седемцентову, зоз другого боку глави. 
Багра на колєсу ковач опасал зоз желєзну шину, широку 3 центи. Шина мала 
задаток сцискац багра, алє их и зачувац же би ше нє потрошели.

На таким окованим колєсу, требало ище вивартац векшу дзиру у його 
глави. Звичайно ше то робело опрез ковачовей шмикнї, бо там була викопана 
долїнка за тоту роботу. Познєйше ше, до вифурованей глави, забило биксу, през 
котру мала преходзиц осовина колєса.

БИКСА

                                                    1  2

Леґенда:
1. ухо
2. персцень

Илустрация 35

Бикса то дзирава челїчна цива, котру ше забивало до стредку глави 
колєса, а вец ше ю вєдно з колєсом здзивало на осовину коча. Бикса конусна, 
грубша зоз того боку дзе ше ю здзива на осовину, а ценша на другим боку, 
односно, з лїца колєса. На своїм ширшим концу бикса мала два уха, длугоки 
дас 10 центи, а стир чали дас 1,5 цент. Коло самого країчку бикси вистирчени 
персцень. Бикса мушела мац уха прето же би у глави колєса твардо стала и же 
би ше у колєсу нє обрацала у месце. Бикси нє правел ковач, алє були фабрични. 
Дакеди давно було и древени бикси, алє анї єден колєсар нє памета таки кочи.

ТАБЛІЧКА 21

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
бикса букса букса туљак puska

НАЗВИ ЧАСЦОХ
ухо ухо ухо уво fűl

персцень персцень персцень прстен ramo

ДЗИРАВЕНЄ КОЛЄСА

Дзиравенє глави колєса була барз чежка робота, та ю мушели робиц 
двоме хлопи. Перше ше викопало у жеми долїнку, глїбоку и широку же би ше до 
нєй месцело пол глави, а шпици и багра мали лєжац на жеми. Колєсо ше на жем 
до долїнки кладло лєжац зоз лїцом на долу: ширши конєц глави стирчал на горе, 
а коло шпицох до жеми ше назабивало даяки желєза, котри сперали колєсо же 
би ше нє обрацало. Дзиру у глави колєса ше дзиравело на вецей заводи, перше 
зоз меншима, а вец зоз векшима фуровами. Єден хлоп тримал фуров за ручку, 
прицискал го и мерковал же би фуров до проста уходзел до глави. Други мал на 
ручку фурова надложену ценку а моцну латку (латку ше приложело ґу ручки и 
на ню ше здзало карику, котра ю сцисла ґу ручки фурова), хтору тримал опрез 
себе, ходзел коло колєса, та так обрацал фуров. На остатку ше фуровало дзиру 
зоз кону сним фуровом, же би и дзира була конусна. Дзира була готова кед мала 
2 цоли. Вифуровану дзиру требало на верху видлабац за уха на бикси. Длабало 
ше зоз простим длатом и древеним млатком таки ярчки яки були уха. Кед ярчки 
були видлабани, мож було забиц биксу до глави колєса.

НАБИВАНЄ БИКСИ

Биксу ше набивало зоз вельким пейцкиловим млатком, а за тоту роботу 
требало надосц нє лєм моци, алє и знаня. Требало ю барз точно биц, бо кед би 
лєм кус пошла до крива – помоци нє було. Вонка ю нє мож було вецей виняц, а 
до бока ю далєй нє мож було набивац, бо би розщипела колєсо. Кед же ше таке 
случело, вец чкода була барз велька, бо готовому колєсу нє було помоци. Праве 
прето бикси набивал лєм колєсар, або ковач котри знал добре почувствовац, як 
майстрове гваря, як колєсо диха кед ше биксу забива. Зоз набиваньом бикси 
колєсо цалком закончене и може чекац свой коч.

ФАЙТИ КОЛЄСОХ
Колєсаре правели рижни файти колєса хтори ше медзи собу розликовали 

як по велькосци, так и по випатрунку.
Колєса на коч нє були єднаки вельки. Преднї були менши, а заднї колєса 

на кочу були векши. Глави колєсом бу ли єднаки, а кажде мало по 12 шпици и 6 
багра, алє на преднїх, менших колєсох багра и шпици були менши.

Колєса на фурики були вельо менши, глава нє мала у стредку анї дзиру, 
анї забиту биксу. Место бикси ковач до глави колєса вдерел з каждого боку по 
єден желєзни чоп. Вон у глави колєса твардо стал, а удзивало ше го до дручка 
фурика. Багра на фурику ше волали багерка, а колєсо мало 8 шпици и 4 багерка.

  На мулярски фурики-блатарици колєса 
ше правело без багеркох. Глава ко лєсох була 
штириуглова и мала лєм штири шпици. Кажда 
шпица на верху була окована зоз желєзним 
персценьом, а такой на шпицу, место багеркох, 
ишла ши на. Ковач ю до каждей шпици прибил 
з гвоздом, а желєзни персцень на верху нє 
дошлєбодзовал же би тот гвозд шпицу розщипел.

  Колєса на чейзи були векши од заднїх 
колєсох на коч.

  Колєса на плуг ше правело як и на фурик.
  Було ище колєса на студнї, шеячки и друге.
  Майстор Янко Малацко зоз Керестура 

памета же його оцец, котри тиж бул колєсар, 
правел таки колєса цо мали лєм єдно багро. Колєсо 
з єдним багром було барз чежко справиц. Багро 
ше варело и кривело на шпици. Його оцец таки 
колєса видзел у Русиї и там ше научел правиц их.

 
                   Илустрация 36

КОЧ

ДРАБИНКА

Илустрация 37
Леґенда:
1. дручок
2. штреднї дручок
3. крива карфа

4. карфа
5. бабка
6. шпищок

Драбинки на коч ше у Керестуре звичайно правело зоз баґренового 
древа, а у Дюурдьове зоз ясену. З простих грубих дескох колєсар вирезал верхнї 
и споднї дручки (Илустрация 37/1). Длужина дручкох завишела од файти коча, 
бо ше кочи медзи собу розликовали праве по длужини дручкох. Так було кочи 
од 7, 8, 9, и 10 шухи драбинки. Зоз ценших дескох з пилку колєсар вирезовал 
штреднї дручки (Илустрация 37/2), вони були и узши и дакус ценши од верхнїх 
и споднїх дручкох. Далєй, колєсар скравал криви карфи драбинкох (Илустрация 
37/3). За нїх мушел вибрац древо котре голєм приблїжно таке криве як цо мали 
буц криви карфи. То значи же кед колєсар прикладал фурму по котрей мал 
вирезац бок, мушел добре мерковац як иду пасма на древе. Кед би криви карфи 
драбинки скрал зоз простей дески вони би пошвидко розпукали. Ище требало 
нарезац карфи (Илустрация 37/4) зоз ценших дескох. Карфи мушели буц ценши 
и од вонкашнїх и од нукашнїх дручкох, а длуги були 20 цоли. Кед шицки часци 
драбинкох були скрати, требало розмерац дзе ше их будзе дзиравиц. Перше 
колєсар поприкладал верхнї и споднї дручки ґу кривим карфом, а на нїх штреднї 
дручки так як би ма ли стац. Вец драбинку премерал же би видзел чи исте 
розстоянє по дияґонали медзи процивнима кутами. Кед розстоянє исте, вец мож 

було на вонкашнїх дру чкох означиц места дзе треба видлабац дзири за криви 
карфи. Потим на бокох значел места дзе войду стреднї дручки. На концу, на 
шицких дручкох колєсар розмерал дзири за карфи. Так по означеней драбинки 
мож було дзиравиц. Колєсар перше на вонкашнїх дручкох префуровал дзири за 
криви карфи и за шруби, а вец ище дзири за криви карфи видлабал зоз округлим 
длатом на векше. Дзири за карфи на вонкашнїх дручкох нє ишли прейґа, алє лєм 
дас до поли зоз нукашнього боку. И их колєсар перше вифуровал зоз фуровом, а 
вец их зоз ухатим длатом видлабал же би достали штириуглову фурму як и сами 
карфи котри ту буду заглобени. Нукашнї дручки требало предзиравиц прейґа, бо 
през нїх преходзели карфи. То значи же их колєсар перше на означених местох 
прейґа префуровал, а вец их ище з ухатим длатом преширйовал так же би през 
нїх прешли карфи. Ище колєсарови остало порихтац дзири за штреднї дручки 
на кривих карфох драбин кох. Кед шицко було подзиравене, мож було порихтани 
древени часци обробиц на готово. То значи же вонкашнї дручки и боки обробел 
на округло. Перше познїмал углїки з обручним ножом, а вец шлїдзел звичайни 
поступок вигладкованя углїкох зоз гобльом, рашпельом, циклинґом и шмирґлу. 
На єдним концу вонка шнїх дручкох колєсар з обручним ножом вистругал бабки 
(Илустрация 37/5), а потим и их вигладкал. Нукашнї дручки нє були заокруглєни, 
алє прости, та их колєсар лєм зоз гобльом огобльовал и вигладкал. Найвекши 
украс на драбинкох, та и на цалим кочу, були карфи. Прето на карфох колєсар 
вирабял рижни цифри, односно шпищки (Илустрация 37/6). Даєдни купци за 
парадни кочи наручовали точени карфи, алє таку роботу вец робел кудзеляр. 
Кед нє було иншак розказане, колєсар на дещичкох вирезаних на карфи з лїца 
видлабал шпищки. Шпищок то цифра на карфи котру видлабал зоз длатом, або 
вирезал на бокох карфох з пилку и обручним ножом3.

Кед шицко було готове, драбинки требало зложиц. Колєсар перше удзал 
карфи до штреднїх дручкох, а на дручки зоз древеним млатком прибил криви 
карфи, вец кладол верхнї и споднї дручки так же карфи до нїх уходзели лєм до 
поли. Боки драбинкох удзивал прейґа през верхнї и споднї дручки. Скорей того 
колєсар ище на верхох бокох драбинкох, там дзе мали буц удзати до верхнїх 
дручкох кущичко зарезал до зукос же би боки лєпше шедли. Зложени драбинки 
ше ношело до ковача на оковйованє.

3 Дюрдьовски колєсар Йовґен Кевежди правел три розлични файти цифрох. Вон мал порихтни 
фурми, виписал их на дещички порезани за карфи, и вирезовал на нїх шпищки. Потим их зоз 
гобльом вировнал и гладкал.

ТАБЛЇЧКА 22

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
драбинка драбинка драбинка лотра saragja

НАЗВИ ЧАСЦОХ
дручок дручок дручок струка ramo
бок крива карфа крива карфа криве карве karfo

штреднї 
дручок

штреднї 
дручок танка струка

карфа карфа проста карфа карва
шпищок шпищок шпиц штоп
бабка главка главка

ОКОВИ НА ДРАБИНКОХ

Илустрация 38
Леґенда:
1. плех
2. шруб
3. тартов
4. панточка

5. каричка
6. льовчужма
7. цифровани плех
8. оков

Ковач на вонкашнї дручки кладол прейґа плех (Илустрация 38/1), 
потим драбинки сциснул зоз штирома шрубами (Илустрация 38/2), односно 
желєзами котри преходзели прейґа през шицки дручки. На споднї дручки 
кладол два тартови (Илустрация 38/3) котри сциснул ґу дручку зоз панточками 
(Илустрация 38/4). За тартови ше квачело сподки преднїх и заднїх шороґльох. 
На верхнї дручки ковач кладол карички (Илустрация 38/5) и то на месце дзе 
до дручкох уходза криви карфи драбинкох. Шруб на котрим вишела каричка 
преходзел през дручок и през криву карфу драбинки, та го на тим месце сцискал. 
За тоти карички ше квачело верхи преднїх и заднїх шороґльох. Коло самих 
каричкох ковач ище кладол льовчужми (Илустрация 38/6). До льовчужмох ше 
квачело льовчи котри притримовали драбинки. На криви карфи ковач кладол 
цифровани плех (Илустрация 38/7), котри мал задаток помоцнїц места на котрих 
уходзели стреднї дручки до кривих карфох. Конци вонкашнїх дручкох на заднїх 
шороґльох, дзе нє були виробени бабки, ковач оковал з плехом (Илустрация 
38/8). Драбинки на тот способ були оковани з лїца, а зоднука их ище колєсар 
поставел зоз ценкима десками же би драбинки нє були дзирави. На тих дескох 
ше з лїца настругало лїсочки зоз обручним ножом, цифрашом. Цифраш за собу 
зохабял ярчки, а колє сар настругал таки ярчки перше по длужини цалей дески, 
а вец ище и крижом по нєй. Так дески випатрали як плєцени зоз пруца. Кед 
ше таки вицифровани дески прибивало на драбинки, обрацело ше их так же би 
лїсочки було видно з лїца драбинкох, помедзи карфи.

ТАБЛЇЧКА 23

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
драбинка драбинка драбинка лотра saragja

НАЗВИ ЧАСЦОХ
каричка каричка каричка беочуг saragja karika
шруб шруб шруб шипка

льовчужма льовчужа гужва гужва lócsgusz
тартов шороглятартов кука кука saragjotarto
панточка панта панта панта pánt
плех плех плех плех vasalas
оков оков оков оков
цифра цифра цифра



61

ШЕДАЛКА

Леґенда:
1. шедалка
2. ручка

      Илустрация 39

Колєсар за кажду драбинку виточел по єдну шедалку, а ковач єй зоз грубо-
го плеху вирезал и скривел ручки. Так ше на драбинки, зоднука, заквачело з каж-
дого боку по єдну шедалку, а на шедалки ше крижом през коч положело деску 
на котру ше шедало. Така лавочка стала на предку коча, а на нєй шедзел чловек 
ко три гонєл коч. Таки шедалки могло ище наквачиц и до задку коча.

ТАБЛЇЧКА 24

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
шедалка шедалка генґсиц сиц űlestarto

НАЗВИ ЧАСЦОХ
шедалка шедалка шедалка | űlestarto
ручка ручка капча űlestarto kapocs

ПРЕДНЇ ШОРОҐЛЇ

Илустрация 40

Леґенда:
1. бок
2. вонкашнї дручок
3. штреднї дручок
4. дрот

5. бляхочка
6. плех
7. панточка
8. квачка

Преднї шороґлї зложени зоз бокох (Илустрация 40/1) або кривих карфох и 
трох дручкох. Боки на шороґльох криви, а скравало ше их по фурми зоз кривого 
древа. Длугоки були 12 цоли. Шицки три дручки прости и єднаки груби. Скрати, 
односно вирезани шороґлї колєсар перше зложел же би означел дзе треба 
дзиравиц и же би им вимерал дияґонали. Мушел мац на розуме же шороґлї горе 
ширши, а долу узши, цо значи же верхнї дручок кус длугши як споднї. Кед боки 
позначел, вец требало розмерац и позначиц дзири за дроти (Илустрация 40/4) 
на дручкох. То мушело буц барз точно поробене, бо би ковач нє могол удзац до 
нїх дроти. Дзири на дручкох колєсар фуровал прейґа зоз ценшим фуровом, а 
дзири за дручки на бокох шороґольох нє требало прейґа префуровац. Перше их 
вифуровал до поли, а потим ище зоз длатом видлабал на векше. Подзиравени 
часци шо роґльох виробел на округло зоз обручним ножом, гобльом, а скорей як 
цо шоро ґлї зложел, на верхнїх часцох бокох зоз длатом доокола видлабал ярчок. 
До того ярчку ковач кладол бляхочку (Илустрация 40/5). Ярчок було потребне 
видлабац прето же би ше бляхочка нє сцаговала зоз бокох шороґльох. Кед шицко 
було го тове колєсар преднї шороґлї зложел, а зоз роботу на нїх предлужовал 
ковач.

На преднї шороґлї ковач кладол два длугши плехи (Илустрация 40/6) 
и то з лїца, а прилапйовал их зоз по єдну панточку (Илустрация 40/7), котру 

кладол на стредок помедзи верхнї и стреднї дручки. Далєй, колєсар прибивал 
плехи прейґа з лїца шороґльох на верхнї и споднї дручки. Плехи скруцел аж 
на задок, обнєсол з нїма боки шороґльох, прилапел бочни плех и сциснул го 
зоз панточку коло дручка. Так помоцнєни шицки места дзе дручки уходзели 
до бокох шороґльох. Потим ковач посцискал шороґлї зоз дротами так же дрот 
скривел наполи, та го хпал до двох сушедних дзирох од споднього, през стреднї, 
по верхнї дручки. На верху, дзе дроти вишли зоз верхнього дручка, зарезал им 
ґвинт, а на тот ґвинт вец закруцел шруб же би дроти посцискал. До зарезаних 
ярчкох на верху бокох шороґльох кладол по єдну бляхочку, на котру квачел 
квачки (Илустрация 40/8). Преднї шороґлї ше на коч кладло так же ше їх споднї 
дручок квачело з нукашнього боку помедзи їх боки и перши дрот, за тартов на 
споднїм дручку драбинки. Верх шороґльох ше зоз квачку квачело за каричку 
на верхнїм дручку драбинки. Шороґлї дакус нїзши як драбинки, а так ше их 
капчало же би стали, кед ше патрело з боку, под оштрим углом ґу драбинком. На 
верхнї дручки шороґльох, кед ше шедзело на лавочки, мож було виложиц ноги.

ТАБЛЇЧКА 25

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
преднї 
шороґлї

преднї 
шороґлї

преднї 
шороґлї

предње 
шараге elsősarogja

НАЗВИ ЧАСЦОХ
бок бок бок сајд sarogjaoldai

вонкашнї 
дручок

вонкашнї 
дручок

вонкашнї 
дручок струка kősfa

штреднї 
дручок

штреднї 
дручок

штреднї 
дручок

средња 
струка kősfa

бляхочка бляха желєзни 
мешачок кука

панточка панта панта панта pánt
плех плех плех плех vasálos
квачка квачка квачка алка karika
дрот дрот дрот шипка vesző

ЗАДНЇ ШОРОҐЛЇ

Леґенда:
1. бок шороґльох
2. дручок
3. плех
4. панточка

5. каричка
6. бляхочка
7. дрот

       Заднї шороґлї на кочу, як и преднї, горе 
ширши а долу узши. Розлика медзи нїма 
у тим же заднї шороґлї вельо висши, 
односно, високи су як и драбинки 12 
цоли, а маю пейц дручки. Споднї дручок 
на нїх прости. Слїдуюци дручки ґу вер-
ху шороґльох вше баржей закривени, а 
грубина им шицким єднака. Поступок 
колєсарского виробку заднїх шороґльох 
бул исти як и преднїх, з тим же за заднї 
шороґлї колєсар мал окремни фурми 
за криви дручки. И у ковача поступок 
оковйованя исти як и на преднїх шоро-
ґльох, алє заднї шороґлї мали штири

Илустрация 42

Илустрация 41



65

карички: по єдну з бокох и два з лїца на верхнїм дручку. През тоти карички 
ше прецаговало ланц зоз котрим ше верх шороґльох капчало за драбинку. Зоз 
попущованьом ланца шороґлї могли стац нїжей. Сподок шороґльох, як и на 
преднїх шо роґльох, бул заквачени за тартов на споднїм дручку драбинкох.

ТАБЛЇЧКА 26

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
заднї шороґлї заднї шороґлї заднї шороґлї задње шараге

НАЗВИ ЧАСЦОХ

бок бок бок сајдн sarogjaoldal

дручок дручок дручок струка kősfa

плех плех плех плех vasalás

панточка панта панточка панта pánt

каричка карика карика беочуг karika

бляхочка бляха плехови 
мешачок кука

дрот дрот дрот шипка vesző

дрот дрот дрот шипка vesző

ДЕСКА ЗА ПАТОС
(ШТРЕДНЯ ДЕСКА)

Деску за патос ше правело зоз твардого древа, а кладло ше ю крижом 
прейґ розвори. Вона мала вецей функциї: перше подперала дески патоса же би 
твардейше стали и же би ше под терху нє угинали на стредку коча, а друге, 
деска потримовала сподок драбинкох зоднука, бо их з вонка тримали льовчи 
и чопи на ферґетьове и заднїх шнїцох. Треца улога дески була тота же на своїх 
концох мала по єдну папучу за ґрабанє до коча так же настред коча з каждого 
боку вишела єдна папуча, а на коч ше пендрало прекрачуюци драбинки.

ДЕСКИ ДО КОЧА

Дески до коча ше скравало зоз грубших ядлїнових дескох. Звичайно то 
ро бел сам власнїк коча. Дески у кочу лєжали на ферґегьове, на стреднєй дески и 
за днїм шимелю, алє нє були пришрубовани анї прибити. Их ше лєм поскладало, 
та ше их могло лєгко знїмац зоз коча кед було потребне. Треба ище надпомнуц 
же часци котри ше ище начишлюю до верха коча медзи собу так покапчани же 
их мож було лєгко познїмац. То було нароком так направене, бо ше драбинки, 
шороґлї и дески до коча през жиму знїмало и кладло на санки.

ШАПКА

 Осовини на каждим кочу були таки 
длугоки же кед ше на нїх здзало колєса, 
та стирчали ище дас 15 до 20 центи вонка. 
На тоту часц осовини здзивало ше шапку. 
Шапки правел ковач зоз желєза, а на єден

                       Илустрация 43  коч требало штири. Кажда шапка була 
на двох местох прейґа предзиравена. До

тих дзирох уходзели льовнїки. Вшелїяк же и осовина мала два дзири, и то на 
тих местох дзе и шапка, бо льовнїки були прейґа ухпани през шапку и осовину.

ТАБЛЇЧКА 27

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
заднї шороґлї заднї шороґлї заднї шороґлї задње шараге

НАЗВИ ЧАСЦОХ

шапка шапка шапка капела sаpka



67

ШЛЄПИ ЛЬОВНЇК

Шлєпи льовнїк ковач ковал зоз желєза. Вон мал 
свою кончисту часц, котру ше удзивало до першей 
дзири на шапки, коло самого колєса и то так же 
шлєпи льовнїк лєгал на шапку. Шлєпи льовнїк 
тиж мал дзиру, хтора приходзела точно над дзиру 
на шапки. До тей другей дзири кладло ше льовнїк. 
Шлєпи льовнїк бул кус узши и кратши од шапки. 
Значи, кед ше шапку здзало на осовину, перше 
ше кладло шлєпи льовнїк, пре два причини. Вон 
зачувал шапку же би ю льовч и чатлаш нє так 

 Илустрация 44  швидко счухали, а тримал и шапку на осовини же 
би ше нє сцагла. Мож повесц же шлєпи льовнїк у тим помагал льовнїку, бо и 
льовнїк бул прейґа предзати през осовину и шапку, та и вон медзи иншим нє 
дошлєбодзовал шапки спаднуц зоз осовини.

ТАБЛЇЧКА 28

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
шлєпи льовнїк шлєпи льовнїк шлєпи льовнїк дашчица vakszőg

ЛЬОВЧ

 
Илустрация 45

Кажди древени коч мал штири льовчи 
(оп. ил. 45). Сподок льовчи ше здздивало на 
шлєпи льовнїк и шапку, котру ше здзивало з 
лїца на осовину колєса. Верхню часц льовчи 
ше квачело до льовчужми на драбинкох 
коча. На тот способ льовчи тримали односно 
подперали драбинки, а прейґ нїх и шицку 
терху у кочу. За чежки кочи льовчи ковал 
ковач зоз желєза, док лєгки кочи звичайно 
мали древени льовчи. Древени льовчи правел 
колєсар зоз ясенового або баґренового древа. 
Сподок на древеней льовчи, котри ше здзи-
вало на шапку, бул зоз желєза. Тоту желєзну 
часц древеней льовчи наволовало ше кава. 
Було три файти кави: французка, сеґединска 
або мадярска и проста, або сримска.

   

     Илустрация 46
Леґенда:
1. французка кава
2. сеґединска кава
3. проста кава

     

Французку каву ковач виковал зоз желєза так же на сподку мала персцень, 
котри ше здзивало на шапку колєса, а на верху ше тот персцень предлужовал до 
циви, до котрей ше удзивало сподок древеней льовчи. Ковач ище до кави вдерел 
гвозд же би на льовчи твардейше стала. Французку каву, гвари коцурски ковач 
Юлин Андич, було барз чежко справиц, алє зато була найлєпша.

Сеґединску каву ковач виковал зоз желєза так же и вона на сподку мала 
персцень котри ше здзивало на шапку колєса, а на своїм верху ше предлужовал 
до двох рожкох, помедзи котри ше ухпало сподок древеней льовчи.

Просту каву ковач справел зоз грубого плеху так же го єдноставно 
скривел попод сподок древеней льовчи. Сеґединску и просту каву ґу сподку 
древеней льовчи посцискал зоз нїташами. Проста кава нє була така добра як 
французка и сеґединска, бо сподок льовчи чухал до шапки колєса, та ше льовч 
швидко потрошела.

ТАБЛЇЧКА 29

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
французка 

кава
французка 

кава
французка 

кава
француска 
шепутка kavo

сеґединска 
кава

сеґединска 
кава

сеґединска 
кава

сег. 
шепутка

проста кава проста кава проста кава обична 
шепутка

На верх каждей древеней льовчи ковач кладол панту. Вона мала зачувац 
льовч од счухованя, бо ше єй верх удзивало до желєзней льовчужми на 
драбинки. Ковач ище по цалей длужини древеней льовчи кладол груби плех 
и посцискал го на вецей местох зоз пантами. Тот плех помоцньовал древену 
льовч, а з оглядом же бул положени з лїца, зачувал ю од счухованя.4

ТАБЛЇЧКА 30

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
льовч льовч льовч левча 1őcs

4 Ковач Яков Гарди зоз Дюрдьова приповеда же Керестурци и Коцурци желєзни льовчи на кочи 
почали класц пейдзешатих рокох. По його думаню, желєзни льовчи вшелїяк моцнєйши и длужей 
тирвали, алє вони кед ше порозєдали, баржей лопоцели.

ЧАТЛАШ

  Кажди коч мал два 
чатлаши. Предок чатлаша 
ше квачело за перец на 
ваги, а задок ше здзивало 
на шапку преднього колєса 
на кочу. На тот способ бу-
ли преднї колєса твардо  

 Илустрация 47  повязани зоз вагу коча. То
було барз ва жне кед коч скруцовал. Кед ше з кочом круцело, напрям преднїх 
колєсох ше меняло нє лєм з преднїма шнїцами, алє и зоз чатлашами. Окрем того, 
чатлаш служел и за ґрабанє на коч. Папучу за ґрабанє ма ли лєм парадни кочи, а 
на прости, роботни коч, пендрало ше так же ше ставало на сам стредок чатлаша. 
Чатлаш бул длугоки 70 центи, а груби дас 2 центи. Тре ба ище надпомнуц же 
чатлаши були и єдна файта украса на кочу. Цифра на чатлашу звичайно була з 
того боку дзе ше чатлаш здзивало на шапку колєса, а на каждим чатлашу була 
иншака.

ТАБЛЇЧКА 31

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
чатлаш чатлаш чатлаш потега csatlás

ЛЬОВНЇК

    Льовнїки ковани зоз желєза, а кладло ше их до 
шапкох на осовини колєса. Значи же кажди коч мал 
штири льовнїки, на каждей осовини по єден. Перше 
ше з лїца колєса на його осовину здзивало шапку, на 
шапку ше кладло шлєпи льов нїк, вец ше здзивало 
льовч, и на концу чатлаш и то так же дзира през шапку 
и осовину колєса ишла помедзи льовч и чатлаш. Потим 
ше кладло льовнїк так же ше його кончисту часц 
вохпало до тей дзири на шапки помедзи льовч и чатлаш, 
а сам льовнїк шеднул на шапку и зоз свою главку 
облапел чатлаш (оп. ил. 49). Льовнїк на сподку своєй

      Илустрация 48 кончистей часци мал вифуровану дзиру. До нєй ше на

онцу ище вохпало цворнь котри сперал льовнїк же би нє випаднул. Так  льовнїк 
нє дошлєбодзовал же би шапка, льовч и чатлаш спадли зоз колєсох. На заднїх 
колєсох нє було чатлаша, та льовнїк (Илустрация 48) на исти способ тримал 
сами льовчи.

 
Илустрация 49

Леґенда:
1. осовина колєса
2. шапка
3. шлєпи льовнїк
4. льовч
5. чатлаш
6. льовнїк
7. цворнь

 

ТАБЛЇЧКА 32

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
льовнїк льовнїк льовнїк чивија kеrikszőg

СПОДОК КОЧА

 
Илустрация 50

Леґенда:
1. преднї шнїци
2. древко
3. преднї валовок
4. розвора 
5. штекла
6. преднї шимель
7. заднї валовок
8. заднї шимель
9. заднї шнїци
10. древена подейма
11. ферґетьов
12. вага

Шицки часци на сподок коча правело ше найчастейше зоз ясенового 
древа. Часци на сподок коча колєсар скравал по вецей фалати нараз. Медзитим, 
нє мо гло ше шицки такой на готово виробиц. Наприклад, гоч валовок и шимелї 
май стор нарезал напредок, длабац их мож було аж кед ше шнїци поприкладало 
и точно означело дзе треба длабац. За шицки криви часци як цо шнїци, вага 
и орчики, колєсар мал фурми и вирезовал их зоз кривого древа. Шицки часци 
сподку коча обрабял на исти способ як и на верх коча. То значи же кажду часц 
вирезал зоз пилку, окресал зоз балту, дзе було потребне зоз обручним ножом 
познїмал и заокруглєл угли, и зоз гобльом, рашпельом, циклинґом и шмирґлу, 
кажду часц до бре вигладкал. Ґу тому ище за кажди сподок коча колєсар на 
своєй токарнї виточел штири штекли. Зоз тим була робота колєсара на сподку 
коча закончена. Готови часци ше до ковача ношело окреме, а ковач их складал, 
дзиравел и оковал.

ТАБЛЇЧКА 33

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
сподок коча сподок коча сподок коча

НАЗВИ ЧАСЦОХ
преднї шнїци преднї шнїци преднї шнїци кракови rudszarny

древко древко древко baba
преднї валовок преднї валовок преднї валовок акшток

розвора розвора розвора срчаница nyuto
штекла штекла штекла цупанта stekli

преднї шимель преднї шимель преднї шимель јастук vankus
заднї валовок заднї валовок заднї валовок акшток
заднї шимель заднї шимель заднї шимель јастук
заднї шнїци заднї шнїци заднї шнїци сврачине hadsoszarny
подейма подейма подейма подложањ
ферґетьов ферґетьов ферґетьов обртањ fűrgetyű

вага вага вага јармац fűrhec

ОКОВАНИ СПОДОК КОЧА

Найвецей роботи ковач мал на сподку коча, бо ту єст найвецей окови, 
и прето же го од колєсара доставал нєзложени и нє до конца видлабани. Так 
ковач перше мушел цали сподок коча поскладац и розмерац места на котрих 
требало длабац. На преднїх шнїцох (Илустрация 50/1), там дзе ше вони починаю 
розиходзиц, ковач видлабал древко5 за шнїци (Илустрация 50/2). Тото древко 
тримало шнїци на одвитуюцим розстояню.

Преднї валовок (Илустрация 50/3) требало на сподку видлабац за 
осовину колєсох. Ту ковач видлабовал таки широки и глїбоки ярчок яка була 
осовина, а на дзепоєдних местох и глїбши. На верху валовка, на самим стредку, 
видлабал углїбенє за розвору (Илустрация 50/4), а на концох валовка вифуровал

5 Коцурски ковач Юлин Андич ми потолковал же вон од колєсара доставал преднї шнїци так 
зложени же през нїх була превартана дзира, а до дзири вдерени цворнь з древа. Вон тот древени 
цворнь вибил, а на його место кладол желєзни.

Илустрация 51

Леґенда:
1. оков на предку 
розвори

2. осовина
3. цухпанти
4. шина
5. платна
6. карика на преднїх 
шнїцох

7. шруб
8. желєзна подейма
9. крамбля
10. плех на ферґетьове
11. оков на ферґетьове
12. потримовач 

драбинкох
13. цворнь у ферґетьове
14. карика на розвори
15. жабка
16. карика
17. цворнь
18. потримовач 

драбинкох
19. желєзо
20. шруб
21. вага

по єдну дзиру за штекли (Илустрия 50/5). Исти таки дзири за тоти штекли ковач 
вифуровал и на преднїм шимелю (Илустрация 50/6), а потим видлабал преднї 
шимель за розвору и преднї шнїци, котри преходзели попод нього. Заднї валовок 
(Илустрация 50/7) и заднї шимель (Илустрация 50/8) ковач видлабал як и 
преднї, и вифуровал на нїх дзири за штекли. Розлика була лєм у тим же на заднїм 
шимелю, на його концох, требало превартац прейґа през нього по єдну дзиру за 
чопи. Заднї шнїци (Илустрация 50/9) стали на розвори вєдно, а нє роздзелєни 
зоз древком як преднї. На тим месце дзе були збочкани колєсар вифуровал 
вельку дзиру прейґа през нїх и през розвору. Теди, скорей як почал класц окови, 

колєсарови остало предзиравиц преднї шнїци, на їх концох, и древену подейму 
(Илустрация 50/10) за шруби зоз котрима познєйше прикруцовал подейму ґу 
преднїм шнїцом.

На сам предок розвори, там дзе вона уходзела помедзи преднї шимель и 
преднї валовок, колєсар кладол оков (Илустрация 51/1). Розвора була до шимеля 
и валовка так положена же од предку викуковала лєм дас 15 до 20 центи.

До преднього валовка, од сподку, там дзе ярчок за осовину бул глїбше 
видлабани, колєсар кладол мали желєзка. Потим до валовка заглобел осовину за 
колє са (Илустрация 51/2). З оглядом же осовина проста, уложени желєзка у тих 
глїбших ярчкох мали дакус места, односно, як гвари Яков Гарди зоз Дюрдьова: 
„мали воздуха, та кед коч ишол а вони лопоцели вше у истим ритму“. Тото 
лопоценє им була єдина функция. Кед заглобел осовину, ковач скапчал преднї 
валовок и преднї шимель зоз двома древенима виточенима штеклами так же 
их заглобел до дзирох вивартаних у шимелю и валовку. На преднї валовок и 
шимель ковач кладол штири вельки цухпанти (Илустрация 51/3) зоз грубого 
плеху. Покладол их так же зоз каждого боку преднїх шнїцох мала буц по єдна 
цухпанта. Цухпанти такповесц замотани коло преднього валовка и шимеля, и 
нє лєм же их сцискали вєдно, алє и притримовали осовину же би нє випадла 
зоз валовка. Осовина у са мим валовку була сциснута зоз ище двома цухпантами 
(Илустрация 51/3) на са мих концох валовка опрез штеклох. Помедзи преднї 
валовок и преднї шимель ковач укладал преднї шнїци, а потим их оковал. По 
своєй длужини шнїци доста вали по єдну шину (Илустрация 49/4). Шини на 
шнїци ковач прибивал зоз гвоздами, а на тим месце дзе шнїци преходзели попод 
шимель шини були скривени, та преходзели понад шимель. На самим предку, 
опрез ваги, преднї шнїци були сциснути зоз двома шрубами, котри преходзели 
прейґа през нїх, а од верху и од сподку шнїцох тоти шруби притримовали по єден 
плех. Так бул сам предок шнї цох оковани зоз платнами (Илустрация 51/5), котри 
притримовали конци шинох на шнїцох и сцискали шнїци вєдно же би их друк, 
удзати на тим месце, нє роздзелєл. Други оков, котри сцискал шнїци и древко 
медзи нїма то карика (Илустрация 51/6), котру ковач кладол зоз другого боку 
ваги на месце дзе ше преднї шнїци починаю розиходзиц. На процивним концу 
преднїх шнїцох, з велькима шрубами (Илустрация 51/7) ковач пришрубовал 
ґу нїм древену подейму, котра их повязовала и змоцньовала. На древену, 
ковач кладол желєзну подейму (Илу страция 51/8), котру виковал зоз грубого 
желєза так же була полуокругла. На тим месце дзе древена и желєзна подейма 
дорушовали розвору, ковач на розвору кладол крамблю (Илустрация 51/9) або 
шлїзкач. Крамблю виковал зоз желєза и зоз двома шрубами ю зашрубовал ґу 
розвори. Крамбля мала зачувац древо розвори од пречухованя бо ше, кед 
коч скруцовал, желєзна подейма шлїзкала по нєй а нє по розвори. На преднї 
шимель ковач кладол ферґетьов (Илустрация 50/11), алє го пред тим оковал. Од 
оковох кладол на ньго по цалей його длужини плех (Илустрация 51/10), котри 

го зачувал од счухованя (на ферґетьов ше кладло дески до коча), а сами конци 
на нїм так оковал же зоз оковами (Илустрация 51/11) прилапел и тот плех. На 
конци ферґетьова прикруцел ище по єден потрнмовач драбинкох (Илустрация 
51/12), котри виковал зоз желєза. Ферґетьов бул точно на свосй половки ґу 
предньому шимелю утвердзени зоз цворньом (Илустрация 51/13). За тот цворнь 
ковач префуровал дзиру прейґа през ферґетьов, преднї шимель, розвору, преднї 
валовок и през осовину у валовку. Тот цворнь мушел буц барз моцни, бо мал 
улогу главного „ставца“ на цалим кочу, а источашнє нє шмел буц барз зацагнути, 
односно нє шмел барз сцискац часци сподку коча през котри преходзел. 

    Шицки тоти часци мушели на тим месце 
„жиц“ – буц рухоми. Кед ше з кочом круцело, 
шицки споднї часци окрем розвори и ферґетьова 
рушали ше лїво-право так же ше окруцали 
коло того цворня, а древена подейма, вєдно зоз 
желєзну подейму на себе шлїзкала ше попод 
розвору и крамблї на нєй, у истим напряме 
як и цали сподок коча вєдно з друком и вагу 
(Илустрация 52). На задку сподку коча розвора 
ношела на себе заднї шнїци и уходзела, як и на 
предку, помедзи заднї шимель и заднї валовок, 
а стирчала зоз нїх вонка дас єден метер. Коло 
самого зад нього валовка розвора мала на себе зоз 
желєза ковану карику (Илустрация 51/14), з котру 
була од сподку зашрубована за осови ну у заднїм 
валовку. Заднї шнїци лєжали на розвори, а конци 
им уходзели помедзи заднї шимель и валовок.

              Илустрация 52 Ковач заднї шнїци сциснул зоз жабку (Илустрация 
51/15), котру пред тим вирезал зоз грубого плеху, 

а у єй стредку видзиравел таку дзиру яка на тим месце була префурована през 
шнїци и розвору. Ковач ище шнїци утвердзел зоз єдну карику (Илустрация 
51/16), котра их сцискала вєдно. Так посцискани заднї шнїци ковач кладол 
на розвору, а утвердзел их ґу нєй зоз вельким цворньом (Илустра ция 51/17), 
котри положел до дзири у жабки на шнїцох, а од сподку розвори го закруцел 
зоз шрубом. Помедзи заднї шимель и заднї валовок колєсар заглобел два 
штекли, та як и на предку, посцискал их зоз штирома цухпантами. Осовина 
за заднї колєса на исти способ заглобена до за днього валовка як и на предку. 
Зоз ище двома цухпантами колєсар осовину сци снул ґу самому валовку. 
Єдина розлика у тим же на заднї шимель кладол два потримовачи за драбинки 
(Илустрация 51/18). Потримовачи мушели буц положени на шимель, бо на 
задку коча нє було ферґетьова, та и драбинки и дески до коча лє жали на заднїм 
шимелю. Заднї шнїци колєсар ище утвердзел и ґу задньому ва ловку зоз двома 

желєзами (Илустрация 51/19). Тоти желєза ишли од сподку шнїцох, дзе були 
пришрубовани ґу шрубом (Илустрация 51/20) у жабки на шнїцох, по осовину 
на заднїм валовку, дзе их колєсар вєдно зоз цухпантами зашрубовал за осовину.

ТАБЛЇЧКА 34

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
оковани сподок 

коча
НАЗВИ ЧАСЦОХ

оков оков плех за карику vasolás nyuto
осовина осовина осовина осовина tengól
цухпанта цупанта цупанта цухпанта cugpant
шина шина шина рајшпангла rajspangli
платна платна оков шпици rudtartov
карика карика шруб карика laposkarika
шруб шруб шруб csavar

подейма подейма мешачок подложањ csuszo fölso
крамбля шлїзкач мешачок клизаљка csuszo also
плех плех плех плех
оков оков оков оков

потримовач 
драбинкох чоп чоп fergecvúfűl

цворень клїнок цворень клин derikszőg
карика карика карика nyutoszogpant
жабка жабка жабка жабац vasalas
карика карика карика karíka
цворень цворень цворень клин шраф nyutoszőg

потримовач потримовач потримовач rakonca sas
желєзо желєзо желєзо шпица kikőtő
шруб шруб шруб
вага вага вага

ФАЙТИ КОЧОХ
Таки древени коч наволовало ше роботни, або чежки коч, а правело ше 

го у рижних димензийох. З оглядом же розлика була у длужини коча, односно 
у длужини драбинкох, файти роботних кочох по тим доставали мена. Так було 
кочи од 8 шухи драбинки, 9 шухи драбинки и 10 шухи драбинки. Остатнї ше 
ище наво ловало и чежки кочи, а звичайно го цагали воли. Вшелїяк же ше тоти 
кочи медзи собу розликовали и по терхи котру могли ношиц. Так чежки коч 
могол ношиц терху од 3 000 кили. На валалє мож було видзиц и такволани лєгки 
кочи од 6 и 7 шухи драбинки. Коч од 6 шухи драбинки могол превожиц терху од 
500 кили, а на кочох од 7 шухи драбинки превожело ше терху до 700 кили.

Илустрация 53

За правенє роботного коча требало вельо часу. Йовґен Кевежди зоз 
Дюрдьова приповеда же му требало цали єден мешац. За єдну жиму, кед же 
справел 4 до 5 кочи, то було барз добре.

На валалє було найвецей роботни кочи, а такповесц кажде обисце 
мало голєм єден коч, бо ше без нього, як превозки, нє могли окончовац нїяки 
парастски роботи. На кочу ше превожело на польо и з поля шицко цо требало. 
Вожело ше польопривредни орудия (плуг, ролю, брану, дерлячу), зоз дому ше 
на кочу воже ло гной на польо. Зоз поля ше дому вожело шицко цо зродзело 
(кукурица, кукуричанка, жито, шено, цвикла и др.). Кед ше вожело кукуричанку, 
шено, або дацо подобне, вец ше зоз нього на кочу наскладало вельке брадло 
же би ше цо вецей месцело и же би мож було цо вецей нараз превезц. Так ше 
шено накладло до коча кельо ше месцело „до драбин“, а потим ше на драбинки 

кладло древа же би ше кочу звекшало поверхносц. То ше робело так же ше 
крижом прейґ драбинкох кладло два або три „крижни древа“, котри були 
длугши як драбинки и стирчали зоз ка ждого боку коча дас метер и пол. На тоти 
крижни древа, односно на їх конци ко три стирчали з коча положело ше два 
длугоки древа, „мендиґовдали“, так же стали паралелно зоз драбинками коча. 
На крижни древа и на мендиґовдали мож бу ло далєй складац високе брадло. На 
кочу парасти превожели и дробнєйши ста ток так же прейґ драбинкох преруцели 
брану. Превожело ше и мехи зоз житом, муку, кукурицу, кед ше набивало хижу 
та ше на кочох звожовало глїну зоз долїнох, як и вельо койцо друге.

У тих часох док колєсаре ище мали барз вельо роботи, и док ше правело 
кочи, окрем тих чежких и лєгких роботних кочох було и други подобни превозки 
як цо то: парадни кочи, каруци, фиякери, чейзи и инше. Колєсаре у наших валалох 
од начишлєних превозкох правели лєм роботни кочи и ридко кеди парадни коч, 
або даєдну каруцу. За фиякери, чейзи и подобни луксуз нашо парасти нє мали анї 
пенєжи, анї часу, та таке у колєсара нє наручовали. А кед даєден ґазда жадал мац 
чейзу або фиякер, вец то куповал у Зомборе або Суботици, дзе було колєсарох 
специялизованих за виробок таких превозкох.

Илустрация 54

Парадни кочи ше нє розликовали вельо од роботних кочох. Розлика була 
у тим же ше на парадни коч нє ґрабало ставаюци на чатлаш, алє на папучу, 
котра була прикруцена ґу патосу коча и стирчала дас на половки драбинкох. 
Понад колєса парадни коч мал шарганьов, котри нє мал нїяку другу функцию 
окрем же би украшел коч. Шарганьови ше правело зоз древа так же ше их 
варело и кривело по напредок порихтаней фурми, прибивало ше их ґу фурми 
зоз гвоздами и знова варело. Кед ше охладзели, зняло ше их зоз фурми и кладло 

на коч. Карфи на драбинкох були цифрованши, або аж и точени у кудзеляра. 
Цифровани були и окови, а орчики и друк були парадни. На таких парадних 
кочох, як им и саме мено гутори, вожели ше людзе на вашари, свадзби, або на 
вельки швета до сушедних валалох.

Каруци були менши, без драбинкох и шороґльох, а у задку мали скоряни 
сици. Як и парадни кочи, каруци мали шарганьови, а на осовинох за колєса 
фейдери, та нє так дирґало кед ше на нїх вожело. Каруца ше од коча розликовала 
и по тим же нє мала анї чатлаши, анї льовчи на колєсох.

Илустрация 55

Чейза то лєгки коч на два колєса, без льовчох и чатлашох. Вона мала лєм 
єден скоряни сиц, а месцели ше до нєй найвецей три одроснути особи. Колєса 
на чейзи барз вельки, векши и од заднїх колєсох на кочу. Як и каруца, и чейза ма-
ла фейдери, шарганьови и папучу за ґрабанє. До чейзи мож було запрагнуц лєм 
єдного коня, и то нє гоч котрого. Конь мушел буц научени цагац чейзу. Прагало 
ше го помедзи два дручки, за орчик котри стал помедзи нїх зашрубовани ґу самей 
чейзи. Чейза нє мала вагу. На чейзи ше ишло на кратшу драгу, а з оглядом же 
була лєгка, конь могол досц швидко бежац. У Керестуре гваря же чейзи було на 
даєдних богатших салашох. Тим чейзом ше на задок прибивало ладу, та ґаздове 
на нїх превожели зоз валалу на салаш и обратно даяки менши терхи. Таки чейзи 
зоз ладу на задку наволовали ше корди.

ОПРЕМА НА КОЧ И 
НА ПОЛЬОПРИВРЕДНИ ОРУДИЯ

ДРУК

Друк вєдно зоз вагу и орчиками бул спона медзи коньми и превозку до 
котрей ше конї прагало. Колєсар друк правел зоз твардого древа, а найчастейше 
то бул баґрен або ясен. Друки було рижни, у зависносци од того же чи ше их 
кладло до коча, чи до дачого иншого. Розлика медзи нїма углавним у їх длужини. 
Длужина друка до коча була дас 3,30 метери, до санкох од 3,80 по 3,60 метери, 
а до ролї ше кладло длугоки друк зоз санкох або кратки друк за ролю од 2,50 
ме тери длужини.

Шицка колєсарова работа була у тим же би друк вирезал зоз простого 
древа и зоз обручним ножом и гобльом заокруглєл, а на концу вигладкал.

Илустрация 56

Леґенда:
1. желєзо
2. голшраф
3. плехови оков
4. желєзо
5. предня бабочка
6. задня бабочка 

Ковач на друк кладол рижни окови. Задок друка, котри уходзел до коча, або 
дачого иншого, оковал зоз желєзом (Илустрация 56/1), котре зачувало древо од 
счухованя. Тот оков колєсар ґу древу зашрубовал зоз голшрафами (Илустрация 
56/2), а главки тих голшрафох нє шмели стирчац зоз окова бо би квачели кед ше 
друк удзивало до шнїцох на кочу, до санкох або иншого. Сам предок друка ковач 
оковал зоз грубим плехом (Илустрация 56/3), котри од сподку притримовал 
желє зо (Илустация 56/4) зоз двома бабочками. Предня бабочка (Илустрация 
56/5) була кус нїзша, и прейґ нєй ше на друк здзивало няклови, котри мали стац 
мадзи тима двома бабочками. Друга, або задня бабочка (Илустрация 56/6) була 
кус вис ша або „старша“ од першей же би ше, кед конї руша, няклови зоз нєй нє 
сцагли.

Друк и вага на рижни способи були скапчовани, а то завишело од того 
цо конї цагали односно до чого були запрагнути. Кед бул у питаню коч, вец ше 
друк удзивало до шнїцох, а през вагу и друк, до превартаней дзири, удзало ше 
цворень. Друк у тим случаю идзе под вагу.

Друк до ролї, кед бул кратки, на своїм предку мал квачку на котрей вишела 
орача вага.

Без огляду на яки способ вага и друк були повязани и без огляду цо конї 
за собу цагали, за кажди друк було барз важне же би „жил“. То значи же анї ґу 
ваги анї ґу кочу нє шмел буц моцно утвердзени, алє мушел мац голєм даскельо 
центи места рушац ше лїво-право. Друк мушел „жиц“ же би ше, кед ше нагло 
скруцовало, нє урвал або поламал.

ТАБЛЇЧКА 35

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
друк друк друк руда rud

НАЗВИ ЧАСЦОХ
желєзо желєзо желєзо оков vasolas
шруби голшраф шруби

плехови оков плех плех
желєзо желєзо желєзо оков rudkarika

предня бабочка чоп чеп egyenes szög
задня бабочка заднї чоп криви чеп görbaszög

ВАГА

Вага то єдна зоз древених часцох котру правел колєсар, а вєдно зоз 
орчиками ше ю капчало на древени друк або друк на ню. З оглядом же конї 
нє цагали лєм коч алє и други превозки, як и рижни польопривредни орудия 
зоз котрима себе парасти олєгчовали роботу у полю, колєсар правел розлични 
ваги. Шицки ше вони медзи собу розликовали и по колєсарскей и по ковачовей 
роботи. То зна чи же були правени зоз рижних файтох древа, нє були єднакей 
длужини, грубини и форми, односно даєдни були прости, а даєдни менєй або 
баржей криви. И як друге, розликовали ше по оковох котри на нїх кладол ковач. 
Нє шицки ваги були єднак оковани.

ВАГА НА КОЧ

Илустрация 57
Леґенда:

1. плех
2. оков
3. перец
4. шруб

5. потримовач
6. цворнь
7. орчик

Ваги на коч колєсар правел найчастейше зоз ясенового древа. Вага мала 
буц проста або дакус крива. Криву вагу колєсар вирезовал по фурми зоз кривого 
древа. Длугока була звичайно дас 1,70 метери, а широка коло 20 до 25 центи. Кед 
ю огобльовал, остругал и вишмирґлал, колєсар зоз вагу бул готови.

Ковач, скорей як ю оковал, на ваги мушел предзиравиц вецей дзири. Точно 
на половки вага мушела мац єдну векшу, прейґа предзиравену дзиру за цворнь. 
Менши дзири за шруби ковач навартал през вагу по два з каждого боку цворня 
и ище по єдну на концох ваги. На верх ваги, по цалей єй длужини ковач кладол 
плех (Илустрация 57/1), а на концох го прилапел зоз оковами (Илустрация 57/2), 
з котрима оковал конци на ваги. Сам плех подзиравел на истих местох дзе и 

вагу. До тих дзирох ковач кладол шруби котри медзи иншим тримали и плех. 
Два шруби (Илустрация 57/4) коло самей дзири за цворнь тримали плех, а з нїма 
бу ла цала вага зашрубована за шнїци. Други два шруби, котри ковач кладол коло 
нїх преходзели прейґа през вагу, а од сподку ґу нїм пришрубовал потримовач за 
шнїци и друк (Илустрация 57/5). Потримовач ковач виковал зоз грубого плеху, а 
у стредку му вифуровал дзиру за цворень (Илустрация 57/6). Сам цворнь ковани 
зоз желєза, а кладло ше го до дзири на стредку ваги так же преходзел през вагу, 
през друк, котри на тим месце бул удзати до шнїцох, и през потримовач. Главни 
задаток цворня бул затримац друк же би нє випаднул зоз шнїцох. Шруби на кон-
цох ваги тиж так преходзели прейґа през ню, бо зоз нїма бул за вагу зашрубовани 
нє лєм плех, алє и переци (Илустрация 57/3). Переци ковач ковал зоз желєза, а на 
кажду вагу на коч требало по штири. Два на сами конци ваги (на нїх ше квачело 
чатлаши), други два блїжей ґу стредку ваги (вони тримали орчики). Орчики 
(Илустрация 57/7) на ваги на коч були зоз своїма каричками так заковани на 
пере ци же их нє мож було знїмац.

Вагу ше на коч кладло так же ше ю здзало на сам предок шнїцох, а 
потримо вач на нєй преходзел попод шнїци. Кед вага була здзата, зашрубовало 
ше ю, до шнїцох ше удзало друк и на концу цворнь през вагу, друк и потримовач 
на ваги. Основни задаток ваги бул тот же на себе ношела орчики за котри ше 
прагало конї.

ТАБЛЇЧКА 36

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
вага на коч вага на коч вага на коч јармац

НАЗВИ ЧАСЦОХ
плех плех плех плех tasni
оков оков оков оков реrес
перец клобна перец перјац klobni
шруб шруб шруб

потримовач потримовач потримовач platnifűrherc
цворень цворень цворень bistositosőg
орчик орчик орчик ждрепчаник hamfo



85

ВАГА НА САНКИ

Илустрация 58
Леґенда:

1. дзира
2. оков
3. каричка
4. квачка

5. орчик
6. шаш
7. ретяз
8. цворень

Вагу на санки колєсар правел понайвецей зоз баґренового древа прето 
же вец була досц моцна. Вирезовал ю зоз баржей або менєй кривого древа, цо 
завишело од санкох на котри мала буц положена, а длугока мала буц дас три шухи. 
Грубина древа 7 центи, а колєсар вирезану вагу по цалей длужини заокруглєл и 
на каждим концу прейґа превартал по єдну дзиру (Илустрация 58/1). До тих 
дзирох уходзели шруби зоз котрима ше вагу пришрубовало ґу санком.

Ковач на вагу кладол на кажди єй конєц по єден оков (Илустрация 58/2) 
зоз каричку (Илустрация 58/3) и квачку (Илустрация 58/4). На квачкох вишели 
орчики (Илустрация 58/5), а шицко було так сковане же орчики зоз ваги нє мож 
було знїмац. На такей ваги орчики були заквачени зоз квачками, а ковач их на ва-
гу кладол пре вецей причини: перше, прето же би ше звекшало розстоянє коня од 
санкох, цо було важне, бо санки могли лєгко улєциц коньом до ногох. Друге, же 
би ше орчики цо шлєбоднєйше рушали на ваги и на тот способ могли провадзиц 
рушанє коня кед крача. На сам стредок ваги ковач кладол оков зоз котрим ше 
прикапчовало друк. Тот оков бул справени зоз вецей часцох. До самей ваги ко-
вач зашрубовал два шаши (Илустрация 58/6), и то на таким розстояню яки бул 
длугоки сам ретяз (Илустрация 58/7), котри ше на тоти шаши кладло. На єден 
шаш ковач ретяз заквачел як зависку на дзверох, а на другим боку ретяз мал дзи-
ру, та ше го здзивало на шаш. До того шашу ше удзивало цворнь (Илустрация 
58/8), котри нє дошлєбодзовал ретязу же би ше одкапчал.

Друк ше на вагу кладло так же ше перше вицагло цворeнь зоз шашу, ретяз 
ше дзвигло, друк ше положело на вагу, а прейґ нього ше ретяз ознова спущело и 
закапчало зоз цворньом.

ТАБЛЇЧКА 37

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
вага на 
санки

вага на 
санки

вага на 
санки јармац за санке fűrherc

НАЗВИ ЧАСЦОХ
дзира дзира дзира рупа
оков оков оков оков vasalas

каричка клобна каричка карика klobni
квачка квачка квачка квака kapocs
орчик орчик орчик ждрепчаник hamfo
шаш шаш око sas
ретяз ретяз ретяз górbarudtarto

цворень цворень цворень

ОРАЧА ВАГА

Илустрация 59
Леґенда:

1. бляха
2. карика
3. оков 

4. шаш
5. орчик
6. плещок

Орачи ваги колєсар правел зоз баґренового древа, а звичайно були 
прости и длугоки дас 36 цоли. Шицка колєсарска работа була вирезац вагу зоз 
древа, заокруглїц ю зоз обручним ножом, огобльовац и на гладко виробиц зоз 
рашпельом, циклинґом и шмирґлу.

Ковач на орачу вагу мал положиц вецей окови. На сам стредок ваги кладол 
бляху (Илустрация 59/1), зоз вельку желєзну карику (Илустрация 59/2). Бляху и 
карику виковал зоз желєза так же их нє мож було роздвоїц, а зоз карику ше кваче-
ло вагу за шицко цо конь мал цагац. На обидва конци ваги ковач кладол окови 
(Илустрация 59/3), котри у шашу (Илустрация 59/4), на своїм сподку тримали 
карику зоз орчиком (Илусрация 59/5), а тоти окови источасно и зачували древо 
ва ги од счухованя. Окови на конци ваги ковач кладол так же под нїх ухпал 
плещок (Илустрация 59/6), котри на своїм концу бул закруцени на квачку. Гоч 
ковач на ва гу оков цесно здзал, тота квачка на плещку го на ваги затримовала же 
би з нєй нє спаднул, кед би ше древо з часом можебуц розсушело. Плещок ковач 
ище прибил зоз двома гвоздзиками ґу ваги же би твардейше стал. Орчики на 
орачей ваги до шашох були так покладзени же ше их нє могло знїмац.

У Коцуре ковач конци ваги иншак оковал. Место окова зоз шашом вон 
кладол бляху, и то так же була обрацена на долу.

ТАБЛЇЧКА 38

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
орача вага орача вага орача вага szántohamfo

НАЗВИ ЧАСЦОХ
бляха блях ташна ташна hoszukaskarika
карика карика карика карика karíka
оков оков оков оков
шаш шаш око sas
орчик орчик орчик ждрепчаник hamfo
плещок плещок плещок

На тей бляхи вишел орчик, алє го ковач кладол без карики, а же би орчик 
на ваги нє вишел крижом алє паралелно зоз ню, бляха на орчику, односно єй 
верх, мушел буц засукани.

  Орачу вагу ше, як єй саме мено 
гутори, першенствено капчало на орачи 
плуг, алє конї на нєй цагали и ролю, 
дерлячу або брану. До такей орачей 
ваги мож було упрагнуц лєм два конї, а 
дакеди требало орац зоз трома коньми.

                        Илустрация 60 Кед же сцел зоз трома коньми орац, 
параст мушел мац орачу вагу за три конї котру ше хасновало лєм за тоту работу.

Илустрация 61
Леґенда:

1. бляха
2. карика
3. плех
4. дзира 

5. льовнїчок
6. орчик
7. квака

Як и вага за два конї, и тота орача вага на своїм стредку мала бляху 
(Илустрация 61/1) и карику (Илустрация 61/2) зоз котру ше ю квачело на орачи 
плуг. Розлика у тим же вага за три конї була рухома, односно же ю мож було 
прекапчовац и на тот способ преруцовац терху плуга на моцнєйшого коня. 
Прекапчованє бляхи на стредку ваги ковач справел так же сам стредок ваги 
оковал зоз плехом (Илустрация 61/3) и вивартал у нїм през вагу три дзири 
(Илустрация 61/4). До тих дзирох ковач виковал два льовнїчки (Илустрация 
61/5), котри ґу ваги утвер дзел зоз ланцущками же би ше нє потрацели. Удзати до 
дзиркох на ваги, з каж дого боку по єден, льовнїчки тримали бляху же би стала на 
своїм месце и же би ше нє прешмиковала. На єдним концу орача вага за три конї 
мала орчик (Илу страция 61/6) до котрого ше прагало єдного коня. Тот орчик 
ковач на вагу кладол так же го по потреби мож було и зняц. Други конєц ваги 
мал кваку (Илустра ция 61/7) на котру ше квачело орачу вагу за два конї. Тоту 
квачку ґу ваги коваче утвердзовали на рижни способи, а єдна од можлївосцох 
була прейґа превартац вагу, та кваку на другим боку зашрубовац зоз шрубом. 
Сам конєц ваги на котрим була утвердзена квака ковач ище оковал зоз плехом же 
би ше нє так швидко счухал.

ТАБЛЇЧКА 39

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА

орача вага за 
три конї

орача вага за 
три конї

орача вага за 
три конї тројак harmoshamfo

НАЗВИ ЧАСЦОХ
бляха блях ташна ташна hoszukaskarika
карика карика карика карика karika
плех плех плех плех
дзира дзира дзира рупа

льовнїчок льовнїчок льовнїчок bistositoszőg
орчик орчик орчик ждрепчаник hamfo
квачка квачка квачка huzo

ВАГА НА ДЕРЛЯЧУ 

 
Илустрация 62

Леґенда:
1. шаш 
2. карика
3. ланц
4. карика
5. квака

Вагу на дерлячу колєсар правел зоз простого баґренового древа. Од 
орачей ваги була вельо длугша, бо ше на ню мали заквачиц обидва кридла 
дерлячи. Кед ю колєсар вирезал зоз пилку и вигладкал зоз гобльом, циклинґом 
и шмирґлу, ко вач на ню з єдного боку кладол штири шаши (Илустрация 62/1) 
з велькама кариками (Илустрация 62/2), на котри ше капчало кридла дерлячи. 
Зоз другого боку ковач зашрубовал два вельки шруби, котри тримали ланци 
(Илустрация 62/3). Ка жди з тих двох ланцох мал штири длуговасти, кляпчисти 
карики. Остатнї кари ки обидвох ланцох були скапчани вєдно зоз округлу карику 
(Илустрация 62/4), на котрей була квачка (Илустрация 62/5). Тоту квачку ше 
квачело на орачу вагу, до котрей ше прагало конї.

Вага на дерлячу нє мала орчики прето же ше до нєй нє прагало конї, алє 
ше ю квачело на орачу вагу, у котрей були упрагнути конї. Прецо ше так мушело 
робиц, будзе потолковане у тексту о дерлячи.

ТАБЛЇЧКА 40

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
вага на 
дерлячу

вага на 
дерлячу

вага на 
дерлячу fagasfűrhеc

НАЗВИ ЧАСЦОХ
шаш шаш око sas
карика карика карика карика karika
ланц ланц ланц ланац huzolanc
карика карика форґов-карика карика forgokarika
квачка квачка кука кука kapocs

ОРЧИКИ

Орчики колєсаре правели зоз баґренового або ясенового древа. Було их 
вецей файти. Основни розлики у тим чи су за єдного чи за два конї и чи були 
роботни чи парадни.

Орчик за єдного коня (кед у кочу бул упрагнути лєм єден конь) бул длугши 
як звичайно, а мал 1 метер, прето же би конь, кед цагал коч, крачал цо далєй од 
друка и нє чухал ногу до ньго.

Орчик за два конї (кед у кочу були упрагнути два конї и на ваги вишели 
два орчики) бул кратши – мал 28 цоли.

Роботни орчики колєсар правел зоз простого древа по фурми, а ковач 
таки роботни орчики нє украшовал зоз плехом, алє на нїх кладол нєм бляху зоз 
карику.

Илустрация 63

Леґенда:
1. бляха
2. карика

Илустрация 64

Леґенда:
1. плех
2. бляха
3. карика

На лєгки або парадни кочи колєсар правел криви орчики, а вирезовал их 
по фурми зоз кривого древа. Цо ше дотика тей кривини, треба надпомнуц же 
вона нє мала другу фунцию окрем естетскей. На кажди криви орчик ковач з лїца 
кладол цифровани плех, котри лєм украшовал орчик. Тот плех ковач прибил зоз 
гвоздзиками, а поверх нього на орчик кладол ище бляху (Илустрация 64/2) и 
карику (Илустрация 64/3), зоз котру ше орчик квачело на вагу.

Тоти желєзни часци котри орчик повязовали зоз вагу, нє случайно мали 
таки випатрунок и були справени праве зоз двох часцох. Кажди орчик зоз 
ременями привязани за коня, а конь ше, кед крача або бежи, гимба лїво-право. 
Же би конь могол шлєбодно крачац, вец тото за цо є привязани, а то орчик, муши 
провадзиц рушанє коня, односно муши ше на ваги гимбац. Праве прето орчик 
нє може буц на вагу утвердзени так же би нє бул рухоми, бо би у тим случаю 

конь барз чежко крачал. Шицки орчики на ваги були так покладзени же их нє 
мож було знїмац анї прекладац. Ковач каричку на орчику так утвердзел за шаш 
на ваги и за бляху на орчику же ше орчик нїяк нє могол одквачиц, цо було барз 
важне кед конї коч, або инше до чого були упрагнути, цагали. Так кажда вага 
мала свойо орчики, алє у парастских обисцох було и орчики без вагох. Таки 
орчик ше квачело на парачи плуг.

   Парадни орчики ше кладло 
на каруци, фиякери або на лєгки 
парадни кочи. Од роботних орчикох 
ше роз ликовали по тим же були вито- 

                              Илустрация 65 чени на токарнї зоз простого древа.

ТАБЛЇЧКА 41

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
орчик орчик орчик ждрепчаник hamfo

НАЗВИ ЧАСЦОХ
плех плех плех плех
бляха блях ташна ташна hoszukaskarika
карика переца перец перец karíka

ЯРМО

Дакеди ше до коча, а окреме до плуга, ролї або дерлячи место коньох 
прагало воли або крави. Тоти ше животинї прагало цалком иншак як конї. Вагу 
зоз орчиками нє требало, алє зато место нєй приходзело ярмо, котре воли або 
крави ношели на каркох.

Илустрация 66
Леґенда:

1. верх ярма
2. сподок ярма
3. желєзна джатка
4. древена джатка

5. дзира
6. оков
7. цворень

Колєсар ярмо вистругал зоз орехового древа без окремней фурми. Важне 
було добре го вигладкац на тих местох дзе воно животинї лєжало на целу. Кажде 
ярмо було справене зоз верхнєй (Илустрация 66/1) и споднєй часци (Илустрация 
66/2), котри медзи собу були повязани зоз штирома джатками. Два вонкашнї 
джатки (Илустрация 66/3) звичайно були желєзни, а ковач их так виковал же на 
верху мали цифру. Два нукашнї джатки (Илустрация 66/4) були древени и вельо 
грубши од тих вонкашнїх. Верхня и сподня часц ярма мала у себе вифуровани 
и видлабани дзири (Илустрация 66/5), до котрих ше джатки удзивало. Воли або 
крави ярмо ношели так же ше им глави удзивало помедзи вонкашнї и нукашнї 
джатки так же им верхня часц ярма лєжала на каркох, а сподня часц им стала 
опрез першох. Точно на стредку, медзи нукашнїма, древенима джаткама, верхня 
часц ярма мала оков (Илустрация 66/6) зоз цворньом (Илустрация 66/7). На тим 
месце ше ярмо капчало на друк. Кажде ярмо мушело мац свой окремни друк 
прейґ котрого воно було повязане зоз тим цо воли мали цагац.

Илустрация 67

Леґенда:
1. верхня часц друка
2. дзира
3. сподня часц друка
4. шруб

Ярмо ше кладло на предню часц друка, та прето предок друка иншак 
випатрал як на друку до котрого ше прагало конї. Предок друка на ярму бул 
справени зоз двох часцох. Колєсар зоз кривого древа вистругал верхню часц 
друка (Илу страция 67/1) и на єй предку вивартал дзиру (Илустраиия 67/2) за 
цворнь и ище два дзири за шруби. На споднєй часци друка (Илустрация 67/3) 
вивартал исти таки дзири, а ковач обидва часци утвердзел и посцискал зоз двома 
велькима шру бами (Илустрация 67/4). Верх ярма котри воли ношели на каркох 
удзивало ше помедзи тоти два часци на друку, а до дзири през друк и ярмо удзало 
ше цворнь, котри сперал ярмо же би нє спадло зоз друка кед воли руша.

ТАБЛЇЧКА 42

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
ярмо ярмо ярмо јарам jaron

НАЗВИ ЧАСЦОХ
верх верх верх tezlo
сподок сподок сподок alsofo
желєзна 
джатка

желєзна 
джатка

желєзна 
джатка jaromsőg

древена 
джатка

древена 
джатка

древена 
джатка

дзира дзира дзира рупа
оков оков оков оков

цворень цворень цворень jaromrővid

САНКИ

Санки колєсар правел зоз баґренового або дубового древа. За санки, гоч 
су криви, фурми нє було, алє ше их вирезовало напамят, єдну спрам другей зоз 
кри вого древа. Найчастeйше колєсар санки правел лєм кед их дахто наручел, и то 
пре вецей причини. Перше, колєсар правел лєм сподок санкох, а верх ше кладло 
зоз коча. То значи же людзе и наручовали таки димензиї санкох яки им були де-
ски, шороґлї и драбинки на кочу. Друге, барз ше водзело рахунку о квалитету 
древа зоз хторого ше санки правело, бо вони нє маю нїяки окови, а по шнїгу ше 
ма шлїзкац голе древо. Прето людзе часто сами виберали и куповали древо на 
санки, та го приношели до колєсара. У часох котри нєшкайши найстарши май-
строве знаю лєм по приповеданю своїх родичох, древо на санки ше рихтало ище 
док було младе. Верх младого баґрена ше зогло долу и привязало ґу його сподку. 
За таким подвязаним древком ше чекало и 20 до 30 роки же би загрубло. Аж вец 
ше го одрезало, добре осушело и зоз такого кривого ше правело санки. Йовґен 
Кевежди зоз Дюрдьова приповеда же йому людзе дакеди приношели и груби 
криви жили зоз древа же би им зоз нїх направел санки. На таких санкох коньска 
глава и цала санка була зоз жили.

Илустрация 68
Леґенда:

1. санка
2. писта
3. насада

4. кланїца 
5. писка
6. шруб

На каждей санки (Илустрация 68/1) колєсар видлабал по два дзири за 
писти. На концу познїмал углїки зоз обручним ножом и гобльом. Писти (Илустра-
ция 68/2) на санкох були високи 20 центи, а од того 10 центи уходзели до насадох. 

Кажда писта була моцно заглобена до санки и нє мож ю було винїмац. Насади 
(Илустрация 68/3) то дас 15 центи груби прости древа котри ношели патос сан-
кох. Вони мали у себе видлабани дзири за писти и за кланїци (Илустрация 68/4). 
Дзири за писти у насадох колєсар видлабал до зукос и то так же кед ше обидва 
писти до нєй заглобело, та санки стали нагнути на нука под углом од 45 ступнї. 
Сподок санкох, котри ше шлїзкал по шнїгу, бул спрам вонка, а їх верх спрам нука 
ґу санком. Кланїци ше тиж так правело зоз древа, удзивало ше їх до насадох, а на 
нїх ше здзивало драбинки зоз коча, односно кланїци ше удзивало до льовчужми 
на драбинкох и вони тримали драбинки на санкох, як цо их тримали льовчи на 
кочу. Дахто на санки кладол и желєзни кланїци.

Кед шицки часци сподку санкох були готови, людзе мали обичай 
закопац санки до гною. У гною стали закопани даскельо мешаци, а потим ше 
их викопало и добре очисцело. У гною древо затвардло и очежало6. На пискох 
(Илустрация 68/5) санки мали вельки, моцни шруби (Илустрация 68/6) зоз 
котрима ше зашрубовало вагу ґу нїм. Кажди санки мали свою окремну вагу, 
прето же випатрунок ваги, односно єй форма, завишела од форми пискох. Кед 
писки на санкох були баржей закривени на горе, вец вага могла буц простейша, 
а кед писки були простейши, вец вага мушела буц у стредку крива, прето же 
би ше посцигло одредзене розстоянє од жеми, на котрим мал стац друк. Конєц 
друка у санкох мал буц так високо од жеми же би коньом пришол по лопатки, 
гоч початок друка могол вишиц и по жем. Кладло ше го так же ше го вохпало до 
желєзного потримовача (Илустрация 68/7), котри ше находзел точно на стредку, 
под предню насаду, и на верх ваги, дзе ше закапчал зоз єй капчу (Илустрация 
68/8). На тим месце треба надпомнуц же санки мали и свой окремни друк. Тот 
друк котри ше кладол до санкох бул длугши од обичного, кочового. То було барз 
важне прето же ше санки на шнїгу барз шлїзкаю, та конї муша буц далєй од нїх 
же би им санки нє убегли до ногох. Дахто на санки кладол и два желєза, и то од 
пистох по вагу.

6 Йовґен Кевежди зоз Дюрдьова гутори же ше древо санкох у гною скосци.

Илустрация 69
Леґенда:

1. потримовач 2. капча за друк

Тоти желєза змоцньовали санки, односно помагали шрубом на пискох же 
би нє сами тримали вагу. Кед вжиме санки стали длуго на шнїгу, вони примарзали, 
та их було чежко рушиц з места. Кед конї рушали, так знали порвец санки же 
могли вагу вирвец. Прето було лєпше вагу и зоз тима желєзами притвердзиц ґу 
санком. Дакеди ше санки, кед шнїг бул глїбоки, „зарезали“ до ньго та и теди ко-
ньом було барз чежко вицагнуц их вонка.

Санки у давних часох през жиму були главна превозка. На драбинки 
ше заквачело шедалки, та ше людзе на нїх превожели. Вшелїяк же ше санки 
хаснова ло и за роботу, бо би их Руснак котри нє мал часу за розвагу, нє тримал у 
обисцу. А санки мал озда кажде хто мал и коч. Гоч през жиму нєт вельо роботи 
повонку, хто сце, та себе найдзе. На санкох ше могло вожиц сламу зоз салашу 
до валалу, кукуричанку з поля, а накладло ше ю на санки так як и на коч. Зоз 
валалу ше на польо на громади звожовал гной, а мож було як и на кочу на санкох 
превожиц и дробнєйши статок.

САНОЧКИ

Илустрация 70

Леґенда:
1. санка
2. писка
3. писта
4. насада
5. дещичка

ТАБЛЇЧКА 43

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
санки санки санки саонице szanko

НАЗВИ ЧАСЦОХ
санка санка санїца солинац csavar
писта слупчок пранїк стопица talp
насада насада насада lab
кланїца колчок кланїца кочић gerend
писка коньска глава глава oslop
шруб

потримовач .

Колєсар правел и древени саночки за дзеци. Тоти саночки барз здабали на 
вельки санки и шицки їх часци ше так исто и волали як часци вельких санкох. 
Ро злика була у димензийох и у тим же на насади саночкох колєсар кладол 
дещички на котри ше шедало, а помедзи писки заглобйовал древко за котре ше 
вязал порващок за цаганє санкох. Писти на саночкох колєсар так обробел як и 
на вельких санкох, цо значи же им настругал чопи котри заглобел до санкох. На 
писти ше кладло насади, котри ношели на себе дещички.

Таки саночки нє хасновали лєм дзеци у бависку, алє и людзе кед през 
жиму требало дацо нєвельке превезц, єден або два мехи, та ше нє виплацело 
прагац конї до вельких санкох.

ПЛУГ

ОРАЧИ ПЛУГ

Кажди древени орачи плуг мал два часци. Єдна часц то градзель зоз ручка-
ми, орачим желєзом и кормань-деску, а друга часц то колєска зоз патинґами и 
шицким желєживом на себе. Колєсар на плугу нє мал тельо роботи як ковач. Гоч 
ше плуг волал древени, вон мал вельо вецей желєзни часци. Древени були лєм 
ручки, градзель и колєска.

ГРАДЗЕЛЬ

Илустрация 71
Леґенда:

1. градзель
2. ручка
3. желєзо
4. оков

5. чересло
6. квачка
7. оков
8. квачка

Градзель колєсар правел зоз баґренового або ясенового древа. Древо за 
гра дзель мало буц дас 15 центи грубе и коло 1,5 метер длуге. За градзелї нє було 
окремней фурми, Колєсар го викресал напамят, зоз простого древа, на гладко 
огобльовал и ошмирґлал. Ручки на древеним плугу ше дакеди правело зоз древа, 
алє таки плуги найстарши колєсаре уж нє правели. И на древени плуги ше кла-
дло ручки зоз желєза, а древена була лєм тота часц дзе ше ручки лапало зоз руку. 
Порихтани древени часци од колєсара превжал ковач, а за ньго на древе ним плугу 
було барз вельо роботи. На градзель (Илустрация 71/1) ковач зашрубовал ручки 
(Илустрация 71/2) кед були древени, а кед були желєзни, вец их перше мушел 
виковац. Ручки були високи дас 70 центи. На лївей ручки, там дзе ше лапа ло 
зоз руку, ковач прикруцел єдно скривене желєзо (Илустрация 71/3). Тото же лєзо 
чувало древену часц ручки же би ше нє погубела и нє затрепала од глїни кед ше 
скруцовало з плугом, бо кед орач сцигол по конєц поля котре орал, звалєл плуг 
на лїви бок так же ораче желєзо стирчало до горе, пошол напредок ґу коньом и 
мушел их обрациц назад. Док вон обрацал конї, плуг ше на гей правей ручки, 
вєдно зоз орачим желєзом и градзельом, цагал по жеми.

 
Илустрация 72

Леґенда:
1. слубица
2. шруб
3. талпа
4. глава
5. туляйка
6. ораче желєзо
7. кормань-деска

Точно спрам ручкох, алє од сподку градзеля, ковач кладол слубицу (Илу-
страция 72/1). На слубици, под самим градзельом, бул єден шруб (Илустрация 
72/2). Зоз тим шрубом ше слубицу зацаговало, односно дзвигало и спущовало. 
На тот способ ше нагинало ораче желєзо вєдно зоз кормань-деску, а то значи 
же ше реґуловало угел под котрим вона стої, односно руца на бок виорану жем. 
Ґу слубици, под углом од 90 ступнї, ковач прикруцовал талпу (Илустрация 
72/3). Талпа була вилята зоз получелїку, а вєдно зоз главу ношела ораче желєзо 
и кормань-де ску. Далєй ґу талпи и ґу градзелю ковач прикруцел главу плуга 
(Илустрация 72/4). На месце дзе глава уходзела до градзеля, градзель бул прейґа 
префуровани, а глава ґу ньому зашрубована зоз вельким шрубом. На глави 
плуга, под самим градзельом, була туляйка (Илустрация 73/5), до котрей ше 
упихало стик.

Илустрация 73

Леґенда:
1. лопатка
2. туляйка
3. пориско

Стик бул направени зоз древеней лопатки и древеней ручки. Лопатку 
(Илустрация 73/1) ковач виковал зоз желєза так же ше предлужовала до желєзней 
ручки, а ручка на концу мала туляйку (Илустрация 73/2), до котрей ше заглобело 
древену ручку. Тота ручка затримовала стик же би, кед ше орало, нє випаднул 
зоз туляйки на глави плуга, до котрей бул вохпани. Зоз стиком7 орач з часу на час 
чисцел кормань-деску так же винял стик, та ю з нїм ошкрабал од глїни котра ше 
у цеку ораня налїпела.

ТАБЛЇЧКА 44

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
стик стик стик ekepucolo

НАЗВИ ЧАСЦОХ
лопатка лопатка лопатка
туляйка туляйка туляйка

древена ручка древена ручка древена ручка

Талпа плуга на себе мала прикруцене ораче желєзо (Илустрация 72/6). 
Воно направене зоз твардого желєза и мушело буц барз оштре, бо праве воно 
орало жем. Ґу талпи, и гу глави плуга, над самим орачим желєзом, ковач 
прикруцовал кормань-деску (Илустрация 72/7). Вона лята зоз получелїку. 
Кормань-деска була скривена так же би на прави бок руцала глїну котру ораче 
желєзо виорало, та за плугом оставала бразда.

7 Трапезне оранє з древеним плугом и стикованє описал Гавриїл Костельник у своїм „Идилским 
венцу“:

 У дїдку ше пребилому шерцо розограло.
 Гей, док млади вон дараз бул, як ше то орало:
 древени плуг – штири конї под нїм ше зноєли,
 а стиковац вше ши мушел – аж ци руки млєли.

ТАБЛЇЧКА 45

РУСКИ СЕРБСКИ МАДЯРСКИ
Р. Керестур Дюрдьов Коцур

НАЗВИ ЧАСЦОХ
слубица потримовач петка држач forcsavar
шруб шруб шруб навој
талпа талпа талпа пласт talpcsuso
глава глава глава глава ekefej
туляйка туляйка туляйка pucolotarto

ораче желєзо ораче желєзо раоник раоник ekevos
кормань-деска кормань-деска кормань-деска даска коrmanу deszka

Опрез орачого желєза, на градзель, ковач кладол оков (Илустрация 71/4) 
до котрого ше заглобело чересло (Илустрация 71/5). Чересло то желєзо котре 
на спо дку, там дзе уходзело до жеми, було оштре. Чересло ишло опрез орачого 
желєза и парало му ярчок у твардей жеми. Воно на тот способ чувало желєзо же 
би ше нє так швидко витупело, а медзи иншим виорйовало тварди груди, каменя, 
або заостати копачи. Без чересла нє мож було орац. Кед ше цагало цвиклу, вец 
ше зоз плуга знїмало ораче желєзо и кормань-деску, а на їх место ше кладло 
лєм саме че ресло. На градзель, опрез чересла, ковач кладол квачки (Илустрация 
71/6) за патинґи (патинґи то ланци котри повязовали градзель зоз колєсками 
плуга). На сам конєц градзеля, там дзе вон уходзи до колєскох, ковач кладол оков 
(Илу страция 71/7). Тот оков чувал градзель же би ше му древо нє так поєдло 
кед чу хало до желєза. Оков на верху мал квачку (Илустрация 71/8), зоз котру 
ше го капчало за колєска же би нє випаднул зоз нїх. Оков, як и сам градзель, 
предзиравени на вецей местох, так же квачку мож було ухпац далєй або блїжей 
ґу концу градзеля. Зоз тим прекладаньом плуг могол орац глїбше, або плїтше. То 
шицко цо ковач мал од оковох и желєжива положиц на градзель плуга.



103

ТАБЛЇЧКА 46

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
градзель градзель градзель гредељ gerendől

НАЗВИ ЧАСЦОХ
градзель градзель градзель гредељ gerendől
ручка ручка ручка дршка sa ekеszarva
желєзо желєзо желєзо kaptato
оков оков оков оков csoroszja

чересло чересло чересло цртало
квачка квачка квачка кука
оков оков оков оков
квачка квачка квачка кука



104

КОЛЄСКА ДРЕВЕНОГО ПЛУГА

 
Илустрация 74

Леґенда:
1. ванкуш
2. везир
3. потримовач градзеля
4. квачка на везиру
5. карика на везиру
6. патинґи
7. желєзо на везиру
8. цворнь
9. желєзо на потримовачу
10. дєплатартов

На тей часци плуга древени були лєм два нєєднаки колєска: єдно векше, 
зоз правого, и єдно менше з лївого боку. Праве колєско ишло нїжей по бразди, 
та мушело буц векше, же би плуг нє стал добока. Обидва колєска на плуг ше 
правели без багеркох, а то значи же колєсар кладол шину на сами шпици. Шицко 
друге, на тей преднєй часци правел ковач зоз желєза. То бул ванкуш (Илустра ция 
74/1), на котрим стали колєска, везир (Илустрация 74/2) и потримовач градзеля 
(илустрация 74/3). На конєц везира ковач виковал квачку (Илустрация 74/4). За 
квачку ше капчало орачу вагу, до хторей ше прагало конї. На процивним концу, 
там дзе бул зашрубовани за осовину колєскох, везир мал карику (Илустра ция 
74/5), на котрей вишели патинґи (Илустрация 74/6). Патинґи ше квачело за 
квачки на градзелю плуга. Везир на стредку мал єдно округле желєзо (Илустра-
ция 74/7), котре зоз цворньом (Илустрация 74/8) мож було прекладац лїво-право 
и так реґуловац ширину бразди. На колєскох потримовач за градзель на своїм 
стредку мал желєзо (Илустрация 74/9), до котрого ше кладло градзель. Тото 
желє зо мож було преложиц висше або нїжей, у зависносци як ше глїбоко сцело 
орац. На самим своїм верху потримовач мал дєплатартов (Илустрация 74/10), до 
ко трого ше удзивало дєплови.

ТАБЛЇЧКА 47

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
колєска колєска колєска колечке taliga

НАЗВИ ЧАСЦОХ
ванкуш tengől
везир друк руда huzo

потримовач 
градзеля oszlop

квачка на 
везиру hamfo okoszto

карика на 
везиру
патинґи ланци patying
желєзо на 
везиру valto

цворень
желєзо на 

потримовачу ястук vankus

дєплатартов карика gyeplőtarto

Плуг, як єдно з найглавнєйших польопривредних орудийох, прецерпел 
барз вельки пременки. Людзе го з часом усовершовали. Плуг котри ту описани 
– з новших часох, гоч и йому, як ми власнїк потолковал, вецей як сто роки. У 
Керестурским музею мож видзиц ище старши плуг з барз мало желєжива на 
себе. Древени му ручки, градзель, ванкуш, везир, колєска, та аж и кормань-
деска.8

8 У давних часох, о котрих шпиваю народни писнї, з древену кормань-деску ше могло случиц и таке:
 Зламала ше кормань-деска, 
 нє пойдземе орац нєшка,
 анї нєшка, анї ютре,
 поореме напоютре.

Таки плуги нє правели анї найстарши колєсаре зоз котрима сом 
бешедовала. Наприклад, Йовґен Кевежли зоз Дюрдьова гвари: „3а плуг сом 
правел лєм градзель и колєска, а волал ше древени, бо мал древени градзель“.

Илустрация 75

Кед ше поровную тоти два плуги, видно же у чим було усовершованє 
польопривредних орудийох. Воно було у заменьованю древених часцох зоз 
желєзнима, бо и на тим старим, древеним плугу, мож було так исто меняц глїбину 
ораня и ширину бразди, лєм же ше на нїм древени ванкуш и везир лєгчейше 
губели. По Другей шветовей войни ше зявели плуги зоз желєзним градзельом и 
колєсками.

Древени, орачи плуг, без огляду же чи мал вецей або менєй древени часци, 
хасновало ше за оранє жеми. На польо ше го везло на кочу, розложеного. Там, на 
полю ше го складало, капчало за ньго орачу вагу и запраговало конї.

РУЦАЧИ ПЛУГ

Парасти у своїх обисцох, окрем такого орачого плуга цо мал шицки часци 
з древа направени, мали и руцачи плуги.

Илустрация 76

Руцачи плуг ше од орачого плуга розликовал лєм по кормань-дески. Вона 
на руцачим плугу була так направена же орала жем барз плїтко, односно вона 
лєм зверху попреврацала жем. Градзель такого руцачого плуга парасти кладли 
до колєскох орачого плуга, бо градзелї обидвох плугох и були так направени же 
би им одвитовали єдни колєска.

У новшим чаше, по Другей шветовей войни, на орачим плугу мож було 
зняц кормань-деску и пременїц ю, а ораче желєзо так нарихтац же би орало на 
плїтко як и руцачи плуг.

Зоз руцачим плугом ше ишло на польо после кошеня жита. Сцерень котра 
на полю оставала зоз таким руцачим плугом ше на плїтко зугорело же би до 
єшенї, док ше нє будзе глїбоко орац, сцерень нє зарастала.

ПАРАЧИ ПЛУГ

Илустрация 77
Леґенда:

1. градзель
2. ручки
3. колєско
4. стредня мотичка

5. бочни, парачи мотички
6. цворнь
7. оков
8. квака

Парачи плуг мал древени градзель (Илустрация 77/1) и ручки (Илустрация 
77/2), як и орачи, лєм бул кратши и нїзши. Колєсар градзель вирезал зоз про-
стого древа, окресал го и огобльовал, а потим видлабал прейґа през градзель 
дзи ри за мотички: два з боку, блїжей ґу ручком и єдну вертикалну, на половки 
гра дзеля. На процивним концу од ручкох, колєсар предлабал прейґа ище єдну 
дзиру за колєско (Илустрация 77/3). Мотички за парачи плуг ковал ковач. 
Стредня мо тичка (Илустрация 77/4) була векша, а бочни мотички (Илустрация 
77/5) були менши и випатрали як половки тей стреднєй мотички. Мож их було 
баржей або менєй дрилїц до градзеля, та вец на узше, або ширше парац жем. 
Стредню мотичку мож було тиж так нарихтац же би глїбше або плїтше парала. 
И древене колєско мож було нарихтац нїжей або висше, а вшадзи ше кладло 
цворнь (Илустрация 77/6). Сам конєц градзеля ковач оковал (Илустрация 77/7), а 
за тот оков заковал кваку (Илустрация 77/8) за орчик. На парачи плуг нє требало 
класц вагу, прето же го цагал лєм єден конь. Зоз парачим плугом ше парало 
младу кукурицу, цвиклу и друге.

ТАБЛЇЧКА 48

РУСКИ СЕРБСКИ МАДЯРСКИ
Р. Керестур Дюрдьов Коцур

НАЗВИ ЧАСЦОХ
парачи плуг парачи плуг парачи плуг kapalo eke

НАЗВИ ЧАСЦОХ
градзель градзель градзель гредељ gerendől
ручка ручка ручка дршка
колєско колєско колєско точак toligokerek
штредня 
мотичка

штредня 
мотичка

стредня 
мотичка мотика elsővos

бочна мотичка бочна мотичка бочна мотичка hatsőbosok
цворень цворень цворень
оков оков клобна клобна klobni
квака квака квака квака kapocs

ОГАРТАЧИ ПЛУГ

         Зоз парачим плугом мож було кукурицу, слунечнїк або инше 
нє лєм парац, алє и огартац, лєм ше за тоту роботу мушело 
пременїц заднї мотички. Место парачих, на плуг ше кладло 
огартачи мотички.

       Стредня мотичка на парачим плугу, кед ше го хасновало за 
огартанє, остала иста.

 Илустрация 78

РОЛЯ

КРОСНА

 
Илустрация 79

Леґенда:
1. бок
2. дзира за биксу
3. шапка
4. крижне древо

5. градка
6. шруб
7. ретяз
8. квачка

Кросна за ролю ше правело зоз баґренового древа. За боки кроснох 
(Илу страция 79/1) нє було окремней фурми. Колєсар на дески грубей дас 3 
центи виписал бок напамят, вирезал го, а вец спрам нього виписал и други. 
На вирезаних бокох превартал през стредок дзири (Илустрация 79/2). До нїх, 
на єдним боку, ушрубовал шапку (Илустрация 79/3). Ище на концох каждого 
боку требало видлабац штириуглово дзири до котрих ше глобело крижни древа 
(Илустрация 79/4) кроснох. Колєсар их вирезовал зоз кривого древа. На крижни 
древа колєсар зоз древа справел градки (Илустрация 79/5), котри медзи иншим 
змоцньовали кросна. Кед кросна були готови, а то значи же шицки углїки були 
заокруглєни з обручним ножом, вигобльовани и ошмирґлани, мож их було 
однєсц до ковача на оковйованє.

РОЛЯ

 
Илустрация 80

Леґенда:
1. роля
2. оков
3. платна
4. осовина

Саму ролю колєсар правел найчастейше зоз дубового древа. Вибрал цо 
простейше стебло и одрезал го на 2 метери длужини. На каждим концу колєсар 
зоз циркельом виписал круг 30 до 35-центови, у зависносци од грубини стебла. 
Вец зоз балту стебло по цалей длужини окресал на штири, на осем, и на концу 
на 16 угли. Окресаней ролї колєсар з обручним ножом и гобльом на гладко 
познїмал углїки. Так порихтани древени часци ролї колєсар посилал до ковача.

У Керестуре и Дюрдьове ше нє єднак правело и оковйовало кросна. 
Керестурски ковач Миронь Гарди до локцох кроснох кладол шруби (Илустрация 
79/6) (по єден до каждого локца), як цо указує илустрация 79. Яков Гарди зоз 
Дюрдьова до углох кроснох кладол крамблї.

   Крамблї ковач вирезал зоз желєза, 
а до ка ждого угла кладол по два: єдну 
на верх, єдну на сподок кроснох. 
Крамблї моцно посцискал зоз штирома 
16-милиметровима шрубами, так же ше 
аж заєдли до древа. Так посцискани кросна 
ше нє могли нїяк розтресц. На кросна 
ковач ище кладол ретяз (Илустрация 79/7) 
за друк и квачки (Илустрация 79/8) за 
орчики. За квачки перше вивартал дзири 
на таким розстояню же би орчик од друка 
„сцекал“ дас пейц центи. До тих дзирох 
вец зашрубовал квачки. Коваче правели 
вшелїяки квачки, алє Яков Гарди толкує 
же найлєпши були тоти зоз язиком.

                     Илустрация 81

Леґенда:  1. крамбля
                 2. кросна

Леґенда:
1. навой
2. язик

Язик сперал орчики же би ше нє одквачели у ораню.

Илустрация 82

ТАБЛЇЧКА 49

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
кросна рам кросна ваљак mangolo

НАЗВИ ЧАСЦОХ
бок бок бок

крижне древо крижне древо крижне древо
градка градка градка

шруб у локцу крамбля у углу кламфа
ретяз ретяз ретяз
шапка шапка шапка

дзира за биксу дзира за биксу дзира за биксу
квачка квака квака

На обидва конци ролї ковач кладол по єден оков (Илустрация 80/2), котри 
мал штири дзири. До тих дзирох ковач вдерел гвозди, та го з нїма утвердзел ґу 
древу ролї. Окови змоцньовали конци на ролї же би ше у роботи нє так трошела 
и нє попукала. Зоз каждого конца ковач на ролю кладол по єдну платну (Илу-
страция 80/3), а вирезал ю зоз 4-милиметрового плеху, так же би нє була „старша“ 
од ролї, и у стредку єй вивартал дзиру за осовину. Платну зоз штирома гвоздами 
прибил на ролю, а єй функция тиж так була зачувац конци ролї од счухованя. 
Так толкує и Яков Гарди: „Годно ше случиц же роля кед остари будзе чухац до 
кроснох. Прето ше и кладзе платна, бо би ше роля фришко поєдла“. До платнох, 
односно до ролї, мали буц ище вдерени осовини. (Илустрация 80/4), а ковач 

их перше справел зоз желєза. Достред ролї, през платну, ковач дакус зафуровал 
дзиру, ценшу од осовини, а вец порихтал осовини.

Илустрация 83

Осовини мали буц длугоки 45 центи, з тим же 35 центи уходзели до 
ролї, а 10 центи стирчали. Конєц осовини, котри мал буц вдерени нука до ролї, 
ковач зоз секачом закончисцел и ище на даскелїх местох зарубал осовину. Тоти 
зарубани ярчки осовини нє дали висц зоз ролї кед ю ковач вдерел нука.

ТАБЛЇЧКА 50

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
роля шульок шульок ваљак czohenger

НАЗВИ ЧАСЦОХ
роля шульок роля
оков карика карика nyutoszogpant
платна платна платна
осовина осовина осовина осовина tengől

БИКСА

       На часц осовини котра стирчала зоз ролї ковач 
правел биксу. Направел ю зоз бикси за колєса на коч так 
же з єй узшого конца одрезал кус вецей як 10 центи. Тот 
одрезани конєц завар. Уха, котри мала бикса, ковач на 
стредку дакус вирезал. До того вирезаного ярчку виковал 
желєзни персцень зоз шрубом. Уха на бикси сперали 
персцень же би ше зоз нєй нє сцагнул. Без бикси ролю нє 
мож було положиц до кроснох.

     Илустрация 84

Ролю ше складало так же ше перше на осовини ролї здзало бикси, вец ше 
ролю положело до кроснох, а шруби на биксох ше удзало до дзирох на бокох 
кро снох и зашрубовало ше их нука. На тот способ ше роля у бикси обрацала.

У Керестуре сом видзела кросна (оп. илустрацию 79) котри на єдним своїм 
боку мали шапку до хторей ше перше ухпало єдну осовину на ролї (без бикси), 
на осовину з другого боку ролї здзивало ше биксу, а шруб на нєй ше удзивало 
до дзири на другим боку кроснох. Така роля мала лєм єдну биксу. Дюрдьовски 
ковач Яков Гарди правел таки ролї котри ше на обидва боки з биксами удзивало 
до дзирох на кроснох.

Ролю було чежко зложиц, та ю вше мушели складац двоме хлопи. Алє, 
лєг чейше ю було одвезц розложену на кочу, як ю помали през цали валал цагац 
на польо.

Же би ше могли конї або воли попрагац, кросна мушели мац друк. Друк ше 
удзивало до ретязох на кроснох (Илустрация 79/7), а под преднїм ретязом друк 
ше ище, з єдним грубим желєзом и шрубом, осиґурало, односно зашрубовало за 
кросна же би нє випаднул. Требало мерковац же би друк „жил“, цо значи же би 
ходзел, бо би иншак кед ше нагло скруцовало пукнул. Друк у кроснох могол буц 
длугоки, и теди ше орчики квачело на квачки (Илустрация 79/8) на кроснох, а 
кед бул кратки, та ше на ньго кладло орачу вагу зоз орчиками.

 
Илустрация 85

Леґенда:
1. кратки друк
2. оков
3. квачка
4. язик

Кратки друк мал на самим концу оков (Илустрация 85/2) и квачку 
(Илустра ция 85/3), на котру ше квачело орачу вагу. Квачка мала язик (Илустрация 
85/4), ко три затримовал вагу же би нє випадла кед ше зоперало конї. Кратки 
друк мушел буц таки длугоки же би роля нє лапела коньом заднї ноги. Кед бул 
ухпани до ролї од кроснох, друк стирчал на метер и пол.

Ролю ше хасновало за розбиванє вельких грудох на поораней жеми, або 
кед жем була барз мелка, нашенє нє сцело сходзиц, та ше ю з ролю поприцискало. 

Кед же требало жем баржей поприцискац як цо то могла сама роля зоз свою 
чежину, вец ше на кросна кладло даяку терху. Преруцело ше на ню дас два полни  
мехи, або ше на ню шедло. Шедац на ролю, односно на градки (Илустрация 79/5) 
могло буц барз опасне, та колєсар часто правел шедалку котру утвердзел за тоти 
град ки на кроснох ролї. Шедалку справел так же зоз нєй нє мож було випаднуц, 
бо бу ла заправена з трох бокох: за хрибтом мала операче, а з бокох дески.

ДЕРЛЯЧА

Илустрация 86
Леґенда:

1. кридло       
2. ланцущок   
3. кросна        

4. косник
5. зуб
6. квачка

Древени дерлячи колєсаре дакеди правели зоз баґренового або даякого 
другого твардого древа. Дерляча мала два кридла (Илустрация 86/1) котри медзи 
собу були скапчани зоз ланцущками (Илустрация 86/2), же би ше, кед ше з ню 
дерляло, нє розиходзели. Кажде кридло було зложене зоз древених кроснох 
(Илу страция 86/3), древених косникох (Илустрация 86/4), а на косникох були 
древени або познєйше желєзни зуби (Илустрация 86/5). На кроснох кажде 
кридло мало по два желєзни квачки (Илустрация 86/6), за котри ше капчало вагу 
за дерлячу. За тоту вагу квачело ше орачу вагу, до котрей ше прагало конї. Значи, 
на дерлячу ше кла дло два ваги. Конї на тот способ були на векшим розстояню од 
самей дерлячи, цо було барз важне прето же ше конї часто знали злєкнуц, та од 
раз-разу рушиц назадок, крочиц до дерлячи и поламац себе ноги. Прето кед би 
им дерляча була закапчана блїзко под ногами, чловек котри их гонєл нє мал би 
часу застановиц их кед би ше сплашели.

Зоз дерлячу ше жем дерляло же би була мелка, бо ше до таких грудох яки 
оставали после ораня або роляня зоз ролю нє могло нїч посадзиц. Дерлячу ше 
обрацало зоз зубами ґу жеми, конї ю цагали, а зуби розбивали груди на мелко.

Древени дерлячи заменьовани зоз желєзнима, так же их уж и найстарши 
ко лєсаре слабо паметаю. Колєсар Янко Малацко зоз Керестура народзени 1914. 
року, а нє памета же би його оцец правел древени дерлячи. Вон як дзецко та ки 
дерлячи видзел лєм у старих парастох, та ми таку и нарисовал по здогадованю. 
Понеже анї я древену дерлячу нє могла нїґдзе видзиц, илустрацию давам по 
його опису и рисунку.

ТАБЛЇЧКА 51

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
дерляча дерляча дерляча дрљача fogos

НАЗВИ ЧАСЦОХ
кридло кридло кридло оквир
кросна рам рам ram
косник косник косник kőrősztfa
зуб зуб зуб зубац fogasfog

ланцущок ланцущок ланцущок ланац
квачка карика карика алка kapocs

БРАНА

 
Илустрация 87

Леґенда:
1. друк
2. пруце
3. оков
4. перец
5. ланц
6. перец

Брана була справена зоз древеного друка и коляцого пруца, а звичайно 
то були тарки або дринка. Пруце ше нагусто омотало коло друка и по цалей 
длужини наузко сплєтло же би твардо стало на друку. Конци коляцого пруца 
були шлєбодни. За таку брану ше капчало орачу вагу, запраговало ше до нєй конї 
и бранєло ше зоз ню пошате польо. Конї ю цагали по зашатей жеми, а коляце 
пруце загартало зарно после шаца же би нє оставало на верх жеми. Праве о тим 
шпива Костельних у своїм „Идилским венцу“:

„Та так оре док сцернь цалу нє попреврацує,
дерляча вец чежка за нїм ганти розбивує. 
Кед ше зровна, шач зоз руку зарно розсипує,
а за нїм церньова брана шаце загартує...“

Зоз брану ше на яр бранї и младе жито, прето же през жиму жем змаржнє 
и затварднє од дижджу и мразу, та за младе жито добре кед ше му жем дакус 
поруша. У даєдних обисцох мож и нєшка ище видзиц брану, алє вона дакус 
иншака як гевта зоз пруца.

Илустрация 88

Леґенда:
1. друк
2. оков
3. ланц
4. перец
5. ланц
6. карика
7. квака

Зоз таку брану, котра була зоз двох древених друкох и вельких ланцох 
поме дзи нїх, прикривало ше дакеди коч кед ше у нїм вожело швинї чи даяки 
дробни статок. Длужина ланцох мала буц дакус векша як ширина коча, та кед ше 
брану преруцело, дручки єй вишели до пол драбинкох. Тоту брану ше хасновало 
и за бранєнє польох. Як и гевту зоз пруца, и ю ше заквачело за орачу вагу, та 
ю конї ца гали по полю и бранєли жем. Таки брани парасти хасную и нєшка, а 
розлика лєм у тим же дручки на нїх вецей нє древени, алє желєзни и же ю нє 
цагаю конї алє трактор.

ТАБЛЇЧКА 52

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
брана брана брана брана borona

НАЗВИ ЧАСЦОХ
друк друк друк рам fűrhec
пруце пруце пруце vesző
оков оков оков оков vasalas
перец перец перец алка
ланц ланц ланц ланац
перец перец перец перец
квака квака квака kapocs

ФУРИК

 
Илустрация 89

Леґенда:
1. дручок
2. карфа
3. ручка
4. ножка
5. колєско
6. шороґльочки
7. оков
8. желєзко
9. шруб
10. желєзо

Фурики за гной зоз драбинками векшином ше правело зоз баґренового, 
брестового або дубового древа. Зоз кривого баґрену колєсар вирезал дручки 
(Илустрация 89/1) по фурми або напамят, а вец розмерал и подзиравел дзири за 
карфи (Илустрация 89/2). Позначени дзири вифуровал зоз меншим фуровом и 
зоз длатом видлабал. Дручки на фурику мали 5 карфи, а перша, треца и пията 
карфа преходзела прейґа през нїх. Значи же и дзири у дручкох за тоти три 
карфи мушели буц прейґа предлабани. Гевти два карфи уходзели до дручкох 
лєм до по ли. Видлабани дручки на концу колєсар вигобльовал, вишмирґлал и 
вициклинґал на гладко. Карфи нащипал зоз простого древа, окресал и на гладко 
виробел. На обидвох концох им вистругал чопи, котри уходзели до дзирох на 
дручкох, а вец их позабивал зоз древеним млатком, перше до єдного дручка, а 
вец на нїх прибил други дручок. Коло самих ручкох (Илустрация 89/3) фурик 
мал ножки (Илустрация 89/4). Вони тиж так були древени, а за нїх у дручкох 
колєсар видла бал дзири. Опрез самого колєска (Илустрация 89/5) фурик 
мал шороґльочки (Илустрация 89/6), котри мали три карфи: споднї два були 
прости, а верхня кри ва. Криву карфу ше правело по фурми зоз кривого древа. 
Вона преходзела прейґа през боки шороґльочкох, а други два лєм до поли. До 
видлабаних и ошмирґланих бокох шороґльочкох колєсар глобел карфи як и до 
дручкох фурика. Сами шороґльочки були нагнути ґу колєсу так же и дзира за нїх 
у дручкох мушела буц до зукос видлабана. Тота дзира була предлабана прейґа 
през дручки, бо и боки шороґльочкох преходзели прейґа през нїх. За фурик 
колєсар ище правел мале колєско зоз багерками, або без багеркох зоз шину.



120

Колєско за фурик у главки нє мало прейґа осовину, бо главка нє була 
превартана, алє ковач до нєй вдерел осовинки. То випатрало подобнє як осовина 
у ролї (оп. ил. 80). Сами конци дручкох ковач оковал, а тоти окови (Илустрация 
89/7) од сподку мали закруцени желєзка (Илустрация 89/8), до котрих уходзели 
осовинки колєска. Ковач ище на даскелїх местох посцискал фурик зоз длугокима 
желєзнима шрубами (Илустрация 89/9). З двома шрубами вон сциснул дручки 
фурика: єден кладол помедзи першу и другу карфу, а други после пиятей карфи, 
опрез шороґльочкох. З єдним шрубом ковач сциснул и шороґльочки помедзи 
просту и криву карфу. Од самого конца дручкох, по верх шороґльочкох, з 
каждого боку, кладол по єдно желєзо (Илустрация 89/10). Желєза подперали 
шороґльочки, а и украшовали фурик.

Таки фурик мож було видзиц у каждим обисцу голєм по єден. Хасновало 
ше го за превожснє каждей терхи, гною и мехох.

У Керестуре колєсар Янко Малацко правел и мулярски блатарици. То 
окре мни фурики зоз полнима високима боками у котрих ше могло дриляц и 
розтресаци материял як писок, блато и инше. Таки фурики звичайно хасновали 
муляре.

 
Илустрация 90

ТАБЛЇЧКА 53

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
фурик фурик фурик трагаче dragacs

НАЗВИ ЧАСЦОХ
дручок дручок дручок носач karfa
карфа карфа карфа карва kősfa
ручка ручка ручка дршка
ножка ножка ножка lab
колєско колєско колєско точак kerik

шороґльочки шороґльочки шороґльочки sorogja
оков на 
дручкох

оков на 
дручкох

оков на 
дручкох 

желєзко желєзко желєзко serpenvő
шруб шруб шруб vosvesző
желєзо желєзо желєзо tamosz

КОШИСКО

Илустрация 91
Леґенда:  1. пориско    2. ручка

Кошиска до коси колєсар правел зоз простого лїпового древа. Саме 
пориско направел так же воно на сподку, дзе ше го глобело до коси, було 
штириуглове, а на верху дакус ценше и округле. Даґдзе коло половки колєсар му 
прейґа превартал дзиру за ручку, а потим го на гладко оциклинґовал и ошмирґлал. 
Ручку за коши ско колєсар правел зоз ясенового древа, а могла буц справена зоз 
двох або зоз єдней часци. Ручка зоз двох часцох справена була так же єй єдна 
часц була штириуглова, а до нєй була заглобена округла и крива часц, за котру 
ше кошиско тримало зоз руку. Колєсар тоти два часци перше на пняку викресал, 

потим их сциснул до бабкох на тезґи и вистругал зоз обручним ножом. Кед були 
готови, заглобел єдну до другей и на гладко ошмирґлал. Готову ручку на концу 
ище заглобел до дзири на кошиску. Ручку зоз єдней часци колєсар вирезал зоз 
древа, огобльовал, вишмирґлал и на концу заглобел до пориска.

ПОРИСКА

Колєсаре правели рижни файти древених порискох зоз рижних файтох 
дре ва, а єдно зоз подзелєньох би могло буц подзелєнє на длугоки и кратки 
пориска.

Длугоки пориска колєсаре правели до лопатох, мотикох, ашовох, 
грабелкох, видлох, до менших мотичкох и другого, алє ше шицки тоти пориска 
медзи собу розликовали и по випатрунку и по файти древа зоз котрого були 
направени.

Длугоки пориска ше звичайно правело зоз моцного, односно твардого 
дре ва, бо тоти пориска под час роботи мали поднєсц вельку терху, а заш кед 
пориско було направене зоз барз твардого древа, та кед ше го длуго тримало у 
рукох, аж пекло руки.

 
Илустрация 92

Леґенда:
1. пориско до 
лопати

2. пориско до 
ашова

3. пориско до 
мотики

4. пориско 
до видлох 
(видолкох - 
Коцур)

Пориска до лопатох колєсаре правели зоз кривого баґренового древа, бо 
и сами пориска по правилу нє були прости, алє дакус криви. Колєсар перше 
зоз пилку порезал древо на латки одвитуюцей длужини и грубини, а потим их 
сциснул до тезґи и зоз обручним ножом, гобльом, рашпельом, циклинґом и на 

концу зоз шмирґлу вигладкал. Пориско мало буц по цалей своєй длужини гладке 
и округле, же би го було цо приємнєйше тримац у рукох, а на сподку, там дзе 
пориско мало буц заглобене до туляйки на лопати, колєсар го зоз балту окресал 
на штири угли, же би у туляйки твардейше стало.

Пориска до ашова колєсар правел тиж так зоз твардого баґренового древа, 
алє тоти пориска були прости. Поступок роботи исти як и за пориска до лопати.

Пориска до мотики колєсар правел зоз лєгкого лїпового древа, бо ше зоз 
мо тику нє прекладало таку терху як зоз лопату або ашовом, а мегчейше древо 
при ємнєйше за руки. Пориска до мотики мали буц прости, а поступок їх виробку 
исти як и за пориско до лопати.

Пориска до видлох ше правело зоз твардого баґренового древа, а було их 
у двох длужинох. Так колєсар правел длугоки пориска 180 центово до видлох, 
зоз котрима ше руцало шено високо на коч. Кратки пориска до видлох мали дас 
120 центи, а таки видли були зґоднєйши за вшелїяки роботи по обисцу.

Кратки пориска колєсаре правели зоз ясенового древа за млатки и шекери, 
а їх грубина и длужина були рижни и завишели од велькосци того до чого ше их 
мало заглобиц. Длужина тих порискох була од 50 центи до єдного метера.

Колєсар перше порезал древо зоз пилку на одвитуюцу длужину, а потим 
го пощипал зоз шекеру и млатком на таки щипанїци яки мали буц пориска. 
Нащи пани пориска окресал зоз балту, вец кажде окреме сцискал до тезґи и на 
гладко го виробел. Пориска до млаткох були длугоки од 30 до 40 центи, док 
пориска за вельки млатки-мацоли, мали и до 80 центи.

ГРАБЛЇ

 
Илустрация 93

Леґенда:
1. пориско
2. древко
3. граблї
4. зуб

Граблї ше правело зоз баґренового и ясенового древа. Пориско 
(Илустрация 93/1) за нїх колєсар вирезовал зоз простого ясенового древа, 
сциснул го до тезґи, та го зоз обручним ножом стругал на округло, зоз гобльом 
огобльовал и на гладко виробел. Потим пориско розрезал по поли, скривел го и 
помедзи тоти рожки крижом уложел древко (Илустрация 93/2). Кед ше пориско 
правело зоз баґрену, вец ше го скорей укладаня древка мушело вариц, а древко 
ше укладало до горуцого пориска. Ясен ше нє мушело вариц, бо ше подал 
скривиц. Сами граблї (Илустрация 93/3) були длугоки 6 шухи, а колєсар их 
прейґа превартал на двацец двох местох, бо мали тельо зуби. Зуби (Илустрация 
93/4) ше кресало зоз баґренового древа, а потим ше кажди зуб, на тим концу 
дзе мал буц заглобени до грабльох, чоповало. Зоз древеним млатком колєсар 
позабивал зуби до дзирох у грабльох так же би чопи цесно вошли, а вец ше зуби 
ище зоз другого боку грабльох, там дзе викукли вонка, клїнковало. Набити зуби 
колєсар ище поровнал, кед же нє були єднаки длугоки, а потим их кончисцел 
зоз обручним ножом. Од боку грабльох колєсар до каждого зуба вдерел по єден 
гвозд, же би зуби нє випадовали.

Часто людзе, же би им граблї були туньши, за пориско хасновали чеперки 
зоз младого древа (чеперки вирастаю кед древко од свойого стебла так рошнє 
же ше дзелї на два конари). Познєйше ше до грабльох кладло место древених 
желєзни зуби.

Зоз велькима древенима граблями парасти грабали жито на полю котре 
позаоставало за одберачками. Грабало ше так же ше граблї цагало за собу, а кед 
ше у грабльох назберала громадка, дзвигло ше их и предлужело ше цагац далєй.

ТАБЛЇЧКА 54

РУСКИ СЕРБСКИ МАДЯРСКИ
Р. Керестур Дюрдьов Коцур

ОБЩА НАЗВА
граблї граблї граблї грабље gerebje

НАЗВИ ЧАСЦОХ
пориско пориско пориско carnyok
древко древко древко fogo
грабля грабля
зуб зуб зуб зубац fogak

ГРАБЕЛКИ

Колєсар правел и менши древени грабелки за шено або инше. Розлика 
медзи граблями и грабелками була у тим же грабелки мали вельо менєй зуби, а 
пориско було длугше. Поступок виробку исти як и на грабльох.

 
Илустрация 94

КОЧЕРГА

                                                       Илустрация 95

Леґенда:
1. кочерга
2. ручка
3. гвозд

Древени кочерги правел колєсар зоз баґренового древа. Кочергу вирезал 
без фурми, а на верху префуровал на нєй дзиру за ручку. На концу ю, як и други 
ви робки, вигладкал. Ручка у кочерги була цесно заглобена, а од верху до кочерги 
ко лєсар вдерел длугоки гвозд, котри вошол аж до ручки, та ю тримал же би з 
часом нє випадла зоз кочерги.

ЗАКЛЮЧНЕ СЛОВО

Двацетих и трицетих рокох того вику колєсарске ремесло по наших 
валалох наисце квитло. З рока на рок колєсарох було вше вецей. У самим 
Керестуре, на приклад, було 12 колєсарох, у Дюрдьове, истого року 14, а у 
Коцуре лєм пейцох. У тих спомнутих часох у колєсарским мигелю ше шицко 
робело ручно, помали и барз чежко, зоз основним колєсарским алатом, як цо 
ше робело и до теди. За гевти часи модернєйши алат, та аж и машини мали лєм 
богати майстрове, „Швабове“. З лєпшим алатом вони ше могли швидше подняц 
и на предай направиц вецей и туньшей роби, бо до нєй нє було уложено тельо 
чловековей роботи и часу. Тоти майстрове були велька конкуренция нашим 
худобним майстром на тедишнїх вашарох, дзе ше єдино стретали майсторски 
продукти.

Шейдзешатих рокох, кед ше першираз заобрацало ґумове колєсо на 
войводянских парастских кочох, почина умеранє колєсарства. Назва колєсар 
помали постава архаична, бо колєсаре котри ище вше робя уж давно нє правя 
колєса, алє виробки котри дакеди у тим ремеслу були лєм дополнююци, або 
видумую и нови за нови потреби. У їх мигелю гурча електрични пили, односно 
банцеки, електрични шмирґли и друге. З єдним словом, мигель вецей нє здабе 
на гевтот дакедишнї. Як щезло колєсо, так з нїм щезли и: пняк, кобула, дїдко, 
токарня, брус, фурми и друге. Шицко тото, або лєм з часци, мож найсц даґдзе 
у куце або на пойдзе вєдно зоз заостатима, нєокованима колєсами, шороґлями, 
драбинками, шпицами и видлабанима главами за колєса, котри ше уж тераз суша 
двацец и вецей роки, а маю ше кеди сушиц ище хто зна докля. Дотля док их нови 
ґенерациї нє попаля, бо нє буду знац анї цо то анї чому служи.

Зоз щезованьом колєсарства и других ремеслох щезує и єдна часц народней 
бешеди, а же би ше зачували голєм у писаним слове шицки тоти безчислени наз-
ви, и же би ше їх значеня могло правилно розумиц, треба тото язичне и културне 
благо виратовац од забуваня. Праве то бул циль тей дипломскей роботи, зазначиц 
цо вецей забути ремеселнїцки термини и розтолковац їх значеня.     

